
QASHQADARYOLIKLARNI YANGI MARRALAR, EZGU TASHABBUSLAR SARI UNDAMOQDA

2023-yil 1-noyabr, ¹ 232 (8575) Chorshanba Saytimizga o’tish uchun QR-kodini 
telefoningiz orqali skaner qiling.

2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Xalqparvar siyosat 
samarasi

Oddiy odamlar hayoti, o‘y-fikrlari, 
ertangi kundan orzu-umidlari qanday? 
Ular mamlakatda kechayotgan tub 
islohotlarni, yangilanish va yuksalishlarni o‘z 
turmushlarida qay darajada his qilishyapti? 

Ta’kidlanganidek, so‘nggi 
yillarda mazkur ikki viloyat 
hududlarini ijtimoiy-iqtisodiy 
rivojlantirish, aholi turmush 
d a r a j a s i n i  y a x s h i l a s h , 
y a n g i  i s h  o ‘ r i n l a r i n i 
yaratish va aholi bandligini 
ta ’minlash, tadbirkor l ik , 
innovatsion texnologiya 
va infratuzilmalarni jadal 
sur’atda kengaytirish hamda 
viloyatlarning tarixiy qiyofasini 
yanada ko‘rkam va obod qilish 
bo‘yicha keng ko‘lamli ishlar 
amalga oshirilmoqda.

Xususan, Buxoro viloyatida 
2023-y i ln ing  yanvar  — 
sentabr oylarida yalpi hududiy 
mahsulot hajmi 37,1 trln. 
so‘mni, o‘sish sur’ati 4,3 foizni 
tashkil qilgan. Shuningdek, 

Prezident tashrifidan so‘ng

SAMIMIY MULOQOTLAR, 
HAYOTBAXSH ISLOHOTLAR

Qashqadaryo deganda, 
ko‘z o‘ngimizda yastanib 
yotgan qir-adirlaru viqorli 
tog‘lar, noz-ne’matlarga 
to‘la bog‘u rog‘lar, eng 
muhimi, oddiy va samimiy, 
Janub quyoshida toblangan 
zuvalasi pishiq odamlar 
gavdalanadi. 

Bugun ulkan imkoniyat va 
salohiyatga ega bu vohaga 
tashrif buyursangiz ro‘y 
berayotgan o‘zgarishlarni, 
bunyodkorlik ishlarini 

ko‘rib hayratingiz oshishi, shubhasiz. Viloyatda keyingi 6-7 yil ichida amalga 
oshirilgan hayotbaxsh loyihalar tufayli shaharu tuman markazlaridan tortib, 
eng chekka qishloqlargacha mutlaqo yangicha qiyofa kasb etdi.

Prezidentimizning 24-25-oktabr kunlari 
Qashqadaryo viloyatiga tashrifi chog‘ida 
aynan shu masalalarga e’tibor qaratildi. 
Qishloq aholisining turmush darajasini 
ko‘tarish, tumanlarni sanoatlashtirish, 
ish o‘rinlarini ko‘paytirish, ijtimoiy shart-
sharoitlarni yaxshilash birinchi 
galdagi vazifalar ekanligi ta’kidlandi. 4

Unda senatorlar, Jahon 
banki hamda tegishli vazirlik 
va idoralar vakillari qatnashdi.

Q a y d  e t i l g a n i d e k , 
O‘zbekiston va Jahon banki 
o‘rtasida strategik hamkorlik 
yo‘lga qo‘yilgan bo‘lib, bir 
qancha yo‘nalishlarda qator 
loyihalar hayotga tatbiq etildi.

Senat Kengashida

HUDUDLARNI IJTIMOIY-
IQTISODIY RIVOJLANTIRISH 
DASTURLARI IJROSI QANDAY 

BORMOQDA?
Oliy Majlis Senati Kengashining navbatdagi majlisi 

bo‘lib o‘tdi. Uni Oliy Majlis Senati Raisi T. Norboyeva 
olib bordi.

Majlisda Senat ishchi guruhi tomonidan shu yil 16 — 
19-oktabr kunlari Buxoro va Qashqadaryo viloyatlarida 
o‘tkazilgan hududlarni ijtimoiy-iqtisodiy rivojlantirish 
dasturlari ijrosini o‘rganish natijalari atroflicha va 
tanqidiy muhokama qilindi.

sanoat ishlab chiqarish hajmi 
— 6, qurilish-pudrat ishlari — 
2,9, qishloq xo‘jaligi — 3,7, 
xizmat ko‘rsatish ko‘lami 9,3 
foizga o‘sishi ta’minlangan.

Qashqadaryo viloyatida 
esa 2023-yilning yanvar 
— sentabr oylarida yalpi 
hududiy mahsulot hajmi 41,6 
trln. so‘mni, o‘sish sur’ati 4,5 
foizni tashkil qilgan. Sanoat 
ishlab chiqarish hajmi — 7, 
qurilish-pudrat ishlari — 9, 
qishloq xo‘jaligi — 3,6, xizmat 
ko‘rsatish 9,4 foizga o‘sgan.

Investitsiya dasturlari 
doirasida Buxoroda 463 ta va 
Qashqadaryoda 795 ta loyiha 
ishga tushirilishi hisobiga 11,6 
mingdan ziyod yangi 
ish o‘rinlari yaratilgan. 3

Uchrashuv

JAHON BANKI BILAN HAMKORLIK 
YANADA KENGAYADI

Kecha Oliy Majlis Senatining Xotin-qizlar va gender 
tenglik masalalari qo‘mitasi raisi 
M. Qodirxonova Jahon banki katta iqtisodchisi Ikuko 
Uochi xonim bilan O‘zbekistonda gender tenglikni 
baholash bo‘yicha hisobot taqdimoti yuzasidan 
uchrashuv o‘tkazdi.

Muloqot chog‘ida inson 
kapi ta l in i  r ivoj lant i r ish, 
g e n d e r  t e n g l i k n i 
ta’minlash, shuningdek, 
O‘zbekiston Respublikasi 
va Jahon banki o‘rtasida 
hamkorlikni rivojlantirish 
masalasi hamda tashkilot 
tomonidan olib borilayotgan 
l oy i ha l a rn i ng  bugung i 
holati va istiqbollari keng 
muhokama qilindi.

GIDROENERGETIKA SOHASIDAGI 
LOYIHALAR VA KUZ-QISH MAVSUMIGA 
TAYYORGARLIK HOLATI KO‘RIB CHIQILDI

Prezident Shavkat Mirziyoyev 31-oktabr kuni gidroenergetika sohasida 
amalga oshirilayotgan loyihalar va energetika 

tizimini kuz-qish mavsumiga tayyorlash bo‘yicha vazifalar 
ijrosi yuzasidan yig‘ilish o‘tkazdi.

Tashrif dasturiga muvofiq, Samarqand shahrida oliy darajadagi 
muzokaralar bo‘lib o‘tadi. Ularda O‘zbekiston bilan Fransiya o‘rtasidagi 
ko‘p qirrali munosabatlarni yanada rivojlantirish masalalari ko‘rib chiqiladi.

Savdo-iqtisodiyot, innovatsiya, investitsiya va madaniy-gumanitar 
sohalarda amaliy hamkorlikni kengaytirish masalalari e’tibor markazida 
bo‘ladi.

O‘zbekiston va Fransiya rahbarlari ikki mamlakatning yetakchi 
kompaniyalari va bank-moliya institutlari ishtirokidagi qo‘shma biznes forumi 
ishida ham ishtirok etadilar.

Sammit yakunida bir qator hukumatlararo va idoralararo bitimlar hamda 
savdo-investitsiyaviy kelishuvlar to‘plamini qabul qilish ko‘zda tutilgan.

O‘zA.

FRANSIYA PREZIDENTI 
RASMIY TASHRIF BILAN 
O‘ZBEKISTONGA KELADI
O‘zbekiston Respublikasi Prezidenti Shavkat 
Mirziyoyevning taklifiga binoan Fransiya 

Respublikasi Prezidenti Emmanuel Makron 
1-2-noyabr kunlari rasmiy tashrif bilan 

mamlakatimizda bo‘ladi.

Fransiya Prezidenti Emmanuel 
Makron 1-2-noyabr kunlari tashrif 
bilan O‘zbekistonga keladi.
O‘zbekiston va Fransiya o‘rtasida 

1992-yil mart oyida diplomatik 
munosabatlar o‘rnati lganidan 
buyon samarali va o‘zaro manfaatli 
hamkorlik rivoj topib bormoqda.

O‘zbekiston Prezidenti Shavkat 
Mirziyoyevning 2018-yil 8-9-oktabr 
kun la r i  F rans iyaga  ama lga 
oshirgan rasmiy tashrifi o‘zaro 
munosabatlarning yangi bosqichini 
boshlab berdi. 

Davlatimiz rahbari 2022-yil 
21-22-noyabr kunlari Fransiyaga 
oliy darajadagi uchrashuv va 
muzokaralarga boy bo‘lgan ikkinchi 
tashrifini amalga oshirdi. Ushbu 
tashrif doirasida Fransiya Milliy 
Assambleyasi raisi Yael Bron-Pive, 
Fransiyadagi yetakchi kompaniya 
va moliya institutlarining vakillari 
bilan ham uchrashuvlar bo‘lib o‘tdi. 

O ‘ z b e k i s t o n d a  a m a l g a 
o s h i r i l a y o t g a n  Ta r a q q i y o t 
strategiyasi Fransiya rahbarining 
islohotlar dasturi bilan yaqinligi, 
y i r ik  xa lqaro va mintaqav iy 
muammolarni hal qilishda ikki davlat 
yondashuvlarining o‘xshashligi 
O ‘ z b e k i s t o n  —  F r a n s i y a 
munosabatlarining yangi darajaga 
chiqishiga jiddiy ta’sir ko‘rsatmoqda. 
B u  m i n t a q a v i y  v a  x a l q a r o 
hamkorlikning yangi shakllarini 
rivojlantirishga, zamonamizning 
yangi xavf-xatar va tahdidlariga 
birgalikda qarshi turishga xizmat 
q i lmoqda .  O ‘ zbek i s t onn ing 
Markaziy Osiyo mamlakatlari bilan 
konstruktiv va yaxshi qo‘shnichilik 
munosabat lar iga er ish ishga 
qaratilgan mintaqaviy siyosati 
Fransiya tashqi s iyosat ining 

Markaziy Osiyo yo‘nalishidagi 
i n t i l i s h l a r i g a  i j o b i y  t a ’ s i r 
ko‘rsatadigan mutlaqo boshqa 
mintaqaviy muhitni yaratdi.

Yuqori darajadagi aloqalar ham 
yangi o‘suvchanlik kasb etdi.

Oliy Majlis Senati va Qonunchilik 
pa la tas ida  “O ‘zbek is ton  — 
Frans iya”  do ‘s t l i k  guruh lar i 
faoliyat ko‘rsatmoqda. Ikki davlat 
par lamentlar i  a ’zolar i  o ‘zaro 
tashriflar almashuvi doirasida 
p a r l a m e n t l a r a r o  m u l o q o t n i 
chuqurlashtir ish ist iqbollarini 
muntazam muhokama qilyaptilar.

O‘zbekiston va Fransiya BMT, 
Yevropada xavfsizlik va hamkorlik 
tashkiloti, Yevropa Ittifoqi va boshqa 
xalqaro tuzilmalar doirasida ham 
sheriklar hisoblanadi.

Frans iya O‘zbek is tonn ing 
iqtisodiy, sarmoyaviy va moliyaviy-
texnikaviy sohalardagi muhim 
hamkor id i r.  Mamlakat lar imiz 
o ‘ r t a s i d a  s a v d o - i q t i s o d i y, 
sarmoyaviy, moliyaviy-texnikaviy 
a loqa lar  ham tobora 
faollashmoqda.

O‘zbekiston — Fransiya:

O‘ZARO YAQINLASHUV 
YO‘LIDA

S h u n d a n  s o ‘ n g  d e p u t a t l a r 
xotin-qizlarning davlat va jamiyat 
ishlarini boshqarishdagi o‘rni va 
rolini mustahkamlash, saylov hamda 
referendum o‘tkazish tartibini yanada 
takomillashtirishga qaratilgan qonun 
loyihalarini qizg‘in muhokama qildi.

Oliy Majlis Qonunchilik palatasida

Davlat va jamiyat 
ishlarini boshqarishda 

xotin-qizlar roli 
mustahkamlanadi

Majlisda bir guruh deputatlar 
tomonidan qonunchilik tashabbusi 

huquqi asosida ishlab chiqilgan 
“O‘zbekiston Respublikasining Saylov 
kodeksiga o‘zgartirishlar kiritish 
to‘g‘risida”gi qonun loyihasi birinchi 
o‘qishda ko‘rib chiqildi.

Qonun loyihasi yangi tahrirdagi 
Konsti tutsiyamizda belgi langan 
normalarni hayotga izchil tatbiq 
etishga qaratilgan bo‘lib, ushbu 
hujjat bilan Saylov kodeksining 70 
va 91-moddalariga siyosiy partiyalar 
tomonidan deputatlikka nomzodlar 
ko‘rsatilayotganda ayollar sonining 
eng kam miqdorini nomzodlar umumiy 
sonining 30 foizidan 40 foiziga 
oshirish nazarda tutilmoqda.

SIYOSIY FAOLLIK, TENG HUQUQLILIK VA 
IMKONIYATLAR KAFOLATI

Kecha Oliy Majlis Qonunchilik palatasining navbatdagi majlisi bo‘lib 
o‘tdi. Unda dastlab o‘tgan haftada mamlakatimiz iqtisodiy, ijtimoiy-
siyosiy hayotida bo‘lib o‘tgan muhim voqealar, jumladan, davlatimiz 
rahbarining Qashqadaryo viloyatiga tashrifi yakunlaridan kelib chiquvchi 
ustuvor vazifalar, shuningdek, Qonunchilik palatasi Reglamentiga muvofiq 
deputatlarning hududlarda saylovchilar bilan o‘tkazgan uchrashuvlari, 
ularda aholi tomonidan ko‘tarilgan dolzarb masalalarning ahamiyatiga 
alohida to‘xtalib o‘tildi.

YAQIN SHARQDA 
KESKINLASHAYOTGAN 
VOQEALARGA DOIR
Prezident Shavkat Mirziyoyev 31-oktabr kuni 

o‘tkazgan gidroenergetika sohasida amalga 
oshirilayotgan loyihalar va energetika tizimini kuz-
qish mavsumiga tayyorlash bo‘yicha vazifalar ijrosi 

yuzasidan yig‘ilish avvalida hozirgi kunda butun 
dunyoda katta tashvish va xavotir uyg‘otayotgan 

masalaga alohida to‘xtalib o‘tdi.

“Ma’lumki, Isroil armiyasi 
va “Xamas” harakati o‘rtasida 
davom etayotgan quro l l i 
to ‘qnashuv lar  gumani tar 
inqirozni chuqurlashtirmoqda, 
tinch, begunoh aholi orasida 
ko‘p sonli qurbonlarga olib 
kelmoqda.

B o l a l a r  v a  a y o l l a r 
halok bo‘lmoqda, odamlar 
boshpanasidan ayrilmoqda, o‘z 
uylarini tashlab ketishga majbur 
bo‘lmoqda.

B iz  Fa las t in  va  Is ro i l 
tomonidan qurbon bo‘lgan 
barcha insonlarning oilalariga 
chin dildan ta’ziya va hamdardlik 
izhor etamiz.

Men G‘azo sektori aholisiga 
baholi qudrat yordam ko‘rsatish 
uchun Birlashgan Millatlar 
Tashkilotining Yaqin Sharq 
agentligiga 1 million 500 ming 
dollar ajratish haqida qaror 
qabul qildim.

Biz Falastin xalqi bilan birdam 
ekanimizni qat’iy bildiramiz 
va uning Birlashgan Millatlar 
Tashkiloti Bosh Assambleyasi 
va Xavfsizlik Kengashining ilgari 
qabul qilingan rezolyutsiyalariga 
muvofiq o‘z mustaqil davlatini 
barpo etishga bo‘lgan huquqini 
qo‘llab-quvvatlaymiz.

Zo‘ravonlik yanada avj 
olaversa, bu xalqaro vaziyatning 
keng miqyosda izdan chiqishiga, 
qurolli to‘qnashuvlarga yangi 
kuchlar tortilishiga olib keladi.

Bularning barchasi Yaqin 
S h a r q  m i n t a q a s i  b i l a n 
cheklanmay, uzoq o‘lkalarga 
ham tarqalib ketadigan, oqibatini 
bashorat qilib bo‘lmaydigan 
fojialarga olib kelishi mumkin.

Aynan shuning uchun ham 
biz har ikki tomonni zudlik 
bilan gumanitar maqsadlarda 
murosaga kelishga, jangovar 
harakatlarni to‘xtatib, nizoni 
tinchlik yo‘li bilan hal etishga 
chaqiramiz.

Ma’lumki, biz yashayotgan 
Markaziy Osiyo mintaqasi 
turli millat va konfessiyalar 
vakillarining o‘zaro tinch-totuv 
hayot kechirishi bo‘yicha noyob 
tajribaga ega. Bu zaminda 
asrlar davomida musulmon, 
xristian va yahudiylar do‘stlik 
va hamjihatlikda yonma-yon 
yashab kelyaptilar.

Men bugungi fursatdan 
f o y d a l a n i b ,  b a r c h a 
yurtdoshlarimizga, avvalo, 
yoshlarimizga murojaat qilib, 
ularni turli yolg‘on tashviqotlarga 
berilmaslikka, qonunga zid 
xatti-harakatlar sodir etmaslikka 
chaqiraman.

Bizning eng katta kuchimiz, 
bebaho boyligimiz bo‘lgan 
tinch va osoyishta hayotimizni, 
o‘zaro birlik va hamjihatligimizni 
barchamiz birgalikda asrashimiz 
zarur”, dedi davlatimiz rahbari.

O‘zA.

Gidroelektr stansiyalar kunlik 
energiyani barqaror ta’minlashda 
eng samara l i  vos i ta .  U lardan 
olinadigan elektr tannarxi ham boshqa 
manbalarga nisbatan ancha arzon. 
Shu bois bu sohani rivojlantirishga 
katta e’tibor qaratilmoqda.

Dastlabki o‘rganishlarga ko‘ra, 
yurtimizdagi gidroenergetika salohiyati 
8 ming megavattni tashkil qiladi. Lekin 
hozir buning 2 ming 200 megavatti 
ishlatilmoqda, xolos. Sohaga xorijiy 
investitsiya va xususiy sektorni jalb 
qilib, 2030-yilga qadar jami quvvatlarni 
6  ming megavat tga yetkaz ish 
belgilangan.

Buning uchun huquqiy, iqtisodiy 
sharoitlar yaratilgan. Jumladan, kichik 
va mikroGESlarni qurish istagidagi 
tadbirkorlarga yerlarni 20 yil muddatga 
ijaraga berish, ular ishlab chiqargan 
elektrni davlat tomonidan kafolatli sotib 
olish tizimi joriy qilingan.

Yig‘ilishda sohadagi loyihalarning 
hozirgi holati ko‘rib chiqildi.

Bu yil 20 ta, 2024-yilda 38 ta kichik 
va mikroGES qurish rejalashtirilgani, 
lekin ayrim loyihalar kechikayotgani 
qayd etildi. Viloyat hokimlari yaqin 
oylarda bu yilgi 20 ta stansiya ishga 
tushirilishi haqida axborot berdi.

Shuningdek, “O‘zbekgidroenergo” 
aksiyadorlik jamiyati tomonidan jami 
quvvati 197 megavatt bo‘lgan 7 ta 
yirik GES foydalanishga topshiriladi. 
Buning hisobiga elektr ishlab chiqarish 
7 milliard kilovatt-soatga yetkaziladi.

Davlat rahbarining topshirig‘iga 
ko‘ra, mutaxassislar tomonidan 
gidroenergetikada qo‘shimcha 1 ming 
megavattlik zaxira aniqlangan. Misol 
uchun, Norin daryosiga kaskadlar 

qurib, 230 megavattlik quvvatlarni 
ishga tushirish va Namangandagi 450 
ming aholi uchun yetarli elektr ishlab 
chiqarish mumkin.

Kelgusi yilda quyosh va shamol 
e lektr  stansiyalar i  quvvat i  3,5 
ming megavattga yetadi. Bunda 
elektr, asosan, kunduz kuni ishlab 
chiqarilishi hisobiga, energetika 
tizimida rostlovchi quvvatlarga ehtiyoj 
ortadi. Shu bois davlatimiz rahbari 
2030-yi lni  kutmasdan, rejadagi 
6 ming megavattlik stansiyalarni 
qurish bo‘yicha besh yillik dastur 
ishlab chiqish zarurligini ta’kidladi. 
Loyihalarga xususiy sheriklik asosida 
xorijiy energetika kompaniyalarini jalb 
qilish zarurligi aytib o‘tildi.

Ma’lumki, kuz-qish mavsumiga 
t a y y o r g a r l i k  m a s a l a l a r i 
Prezidentimizning doimiy diqqat 
markazida bo‘lib turibdi. Yig‘ilishda 
energetika tizimida shu boradagi 
ishlarga to‘xtalib o‘tildi.

So‘nggi besh yilda mazkur tarmoq 
va transformatorlarni modernizatsiya 
qilishga 4 trillion so‘mdan ziyod 
mablag‘ ajratildi. Joriy yilda Toshkent 
shahridagi energetika infratuzilmasini 
modernizatsiya qilish bo‘yicha katta 
dastur boshlandi.

Shuningdek, har bir viloyatda 
kuz-qishni betalafot o‘tkazish uchun 
kamida 10 milliard so‘mdan zaxira 
shakllantirilmoqda. Bu mablag‘lar 
evaziga transformator, sim va boshqa 
ehtiyot qismlar yangilab boriladi.

Umuman, hududlardagi 33 mingta 
transformator va 122 ming kilometr 
elektr tarmoqlari eskirgan. Bu holat, 
ayniqsa, Toshkent, Namangan va 
Sirdaryo viloyatlarida ko‘p. Joriy 

yilning 9 oyida jami ishlab chiqarilgan 
elektrning 12 foizi yo‘qotilgan.

Shu bois eskirgan transformator 
va tarmoqlarni yangilash, elektr 
yo‘qotishlarini yiliga 1-2 foizdan 
kamaytirib borish zarurligi ta’kidlandi.

100  m ingdan  osh iq  u lgu r j i 
iste’molchilar hamda 648 mingta 
yangi xonadon elektr energiyasini 
hisobga olish va nazorat qilishning 
a v t o m a t l a s h t i r i l g a n  t i z i m i g a 
ulanmagani qayd etilib, bu borada 
tegishli ko‘rsatmalar berildi.

Ayrim hududlarda qozonxona 
va issiqlik tarmoqlarini ta’mirlashda 
qoloqliklar borligi aytib o‘tildi. Ijtimoiy 
soha muassasalar in i  kuz-q ish 
mavsumiga tayyorlash holati ham 
yaxshi emas. Energiya sarfi yuqori 
bo‘lgan qozonlarni yangilash rejasi 
tibbiyot muassasalarida 62 foizga, 
bog‘chalarda 54 foizga, maktablarda 
40 foizga bajarilgan, xolos.

M u t a s a d d i l a r g a  t a ’ m i r l a s h 
v a  m o d e r n i z a t s i y a  i s h l a r i n i 
jadallashtirishga barcha kuch va 
vositalarni safarbar qilish bo‘yicha 
topshiriq berildi. 

Shuningdek, kuz-qish mavsumida 
aholi va ijtimoiy soha muassasalari 
ehtiyoji uchun ko‘mir yetkazib berish 
masalalariga to‘xtalib o‘tildi. Bu borada 
qo‘shimcha zaxira yaratish, xususiy 
sektorni ham jalb etish muhimligi qayd 
etildi.

Aholi ehtiyoji uchun yetkazib 
berilgan ko‘mirni yuqori narxlarda 
noqonuniy sotib yuborish va talon-toroj 
qilishga yo‘l qo‘ymaslik bo‘yicha qat’iy 
ko‘rsatma berildi.

O‘zA.

HURMAT VA ISHONCHGA ASOSLANGAN SHERIKLIK
Fransiya Yevropa integratsiyasining lokomotivlaridan biri 

sifatida O‘zbekistonning Yevropa Ittifoqi bilan munosabatlarini 
sifat jihatdan yangi bosqichga olib chiqishda yetakchilikni 
namoyish etyapti. Ushbu mamlakat Prezidenti Emmanuel 
Makronning 1-2-noyabr kunlari amalga oshiradigan tashrifi 
buning yaqqol tasdig‘i. 

O‘zbekiston boshlab bergan 
o c h i q l i k  v a  p r a g m a t i z m g a 
asoslangan islohotlar sababli so‘nggi 
yillarda Yevropa Ittifoqi va Markaziy 
Osiyoning o‘zaro munosabatlari 
tubdan o‘zgardi. Bunda jahonda 
yuzaga kelgan siyosiy va iqtisodiy 
realliklar sharoitida Fransiyaning 
O‘zbekiston va mintaqa davlatlari 
bilan hamkorlikni faollashtirishga 
qaratilgan intilishi o‘z samarasini 
berayotir. 

Qayd etish joizki, rasmiy Parij 
barqaror, dinamik tarzda rivojlanib 
borayotgan O‘zbekiston nafaqat 
Fransiya yoki YIning, balki butun 
xalqaro hamjamiyatning uzoq 
muddatli strategik sherigi bo‘lib 
qolishi borasida o‘z qarashlariga ega. 
O‘z navbatida, mamlakatimizning 
istiqbolli sarmoyaviy va transport-
kommunikatsiyaviy salohiyati, bu 
yerda ulkan bozorning mavjudligi, 
shun ingdek,  ka t ta  energet ik 
zaxiralar fransuz tadbirkorlari va 
ishbirlamonlarining diqqatini doim 
o‘ziga tortgan. Shu bilan birga, 
dunyoning iq t isodiy  taraqqiy 
etgan mamlakatlaridan biri o‘laroq 
Fransiyaning sanoat (kimyoviy, 
mashinasozlik, elektrotexnik, IT-
soha) imkoniyatlari, texnologiyalari 
va innovatsiyalari mamlakatimizda 
ushbu muh im ta rmoq larn ing 
rivojlanishiga turtki bo‘lishi mumkin. 

Mamlaka t im iz  F rans i yaga 
Yevroittifoqda yetakchi mavqeni 
egallab turgan, BMT Xavfsizlik 
Kengashi, “katta yettilik” va “katta 
yigirmatalik”, NATO va boshqa nufuzli 
xalqaro tashkilotlarda o‘z o‘rniga ega 
bo‘lgan davlat sifatida qaraydi. Shu 
nuqtayi nazardan, O‘zbekiston va 
Fransiya o‘rtasida oliy darajada 
yo‘lga qo‘yilgan ishonchli siyosiy 
muloqot ikki mamlakatni barcha 
sohada hamkorlikni faollashtirishda 
drayver bo‘lib xizmat qilyapti. 

Fransiya O‘zbekistonning islohotlar 

borasidagi sa’y-harakatlarini yuqori 
baholaydi, hamkorlikni diversifikatsiya 
qilishga yordam beradi, mustaqilligi va 
suverenitetini, shuningdek, Yevropa 
bilan aloqalarni mustahkamlash 
istagini qo‘llab-quvvatlaydi. Ikki 
mamlakatning o‘zaro yaqinlashuvi 
iqtisodiy sohada, xususan, energetika, 
xomashyo yetkazib berish, transport 
infratuzilmasi, sog‘liqni saqlash, 
qishloq xo‘jaligi, oziq-ovqat mustaqilligi 
va hatto mudofaa sohasida amalga 
oshirilmoqda. Fransiya jiddiy global 
masalalar, jumladan, ekologik 
muammolar, ayniqsa, suv resurslarini 
boshqarish va oziq-ovqat xavfsizligi 
nuqtayi nazaridan mintaqa davlatlari 
bilan hamkorlikka alohida e’tibor 
qaratadi. 

Fransiya O‘zbekiston bi lan 
xavfsizl ik sohasida, xususan, 
Afg‘oniston bilan bog‘liq terroristik 
t a h d i d l a r  v a  g i y o h v a n d l i k 
m o d d a l a r i n i n g  n o q o n u n i y 
aylanmasiga qarshi kurashish 
yuzasidan ham hamkorlik qilayotir. 
Davlatlar oldida inqirozlar kuchayib 
borayotgan va dunyoning bo‘linish 
xavfi sharoitida barcha qit’adagi 
mamlakatlar bilan muloqotni davom 
ettirish, xalqaro huquqni hurmat 
qilish asosida tinchlik va barqarorlikni 
himoya qil ishni davom ettirish 
masalasi ham turibdi.

Ma’lumki, Fransiya davlatimiz 
mustaqilligini birinchilardan bo‘lib 
tan olgan va mana, 31 yildirki, 
mamlakatimizning suverenitetini 
va hududiy yaxlitligini to‘liq qo‘llab-
quvvatlab kelayotgan mamlakat 
hisoblanadi. 

Ta’kidlash lozimki, bugungi kunda 
ikki mamlakat o‘rtasida ko‘plab 
sohalarda samaral i  hamkorl ik 
ol ib bori lmoqda. O‘zaro tovar 
ayirboshlash hajmi so‘nggi yillarda 
birmuncha oshdi.

Ikki tomonlama munosabatlar 
nafaqat savdo-iqtisodiy, balki siyosiy, 

madaniy, ilmiy-ma’rifiy va boshqa 
ko‘plab sohalarda dinamik ravishda 
rivojlanib bormoqda. Birgina turizm 
sohasini olaylik: fransuzlar dunyoda 
eng ko‘p sayohat qiladigan millat 
bo‘lib, O‘zbekistonga ham aynan 
shu mamlakatdan turistlar kelishi 
ko ‘paymoqda.  2022-y i lda bu 
raqam salkam 9 mingni tashkil 
e td i .  F rans iyan ing  dunyoga 
mashhur “Airbus” kompaniyasi eng 
yirik samolyot ishlab chiqaruvchi 
korxona bo‘lib, hozirda “Uzbekistan 
Airways” AJ parkida o‘nlab A310 
va A320 “Airbus” samolyotlaridan 
foydalanilmoqda. O‘zbekistonda 
s o ‘ n g g i  y i l l a r d a  F r a n s i y a 
kompaniyalari ishtirokidagi qo‘shma 
korxonalar va loyihalar soni uch 
barobar oshdi. Birgina “Total Eren” 
kompaniyasi bilan birgalikda may 
oyida Samarqand viloyatida quvvati 
100 MVt bo‘lgan mintaqadagi eng 
yirik quyosh fotoelektr stansiyasi 
ishga tushirildi. Energetika sohasida 
boshqa istiqbolli loyihalar ham 
amalga oshirilmoqda. Umuman 
olganda, fransuz kompaniyalarining 
faol loyihalari portfel i  5 mlrd. 
yevrodan oshadi.

Mamlaka t la r im iz  o ‘ r tas ida 
Savdo-iqtisodiy hamkorlik bo‘yicha 
hukumatlararo komissiya faoliyat 
ko‘rsatmoqda. Fransiya taraqqiyot 
agentligi bilan faol hamkorlik olib 
borilmoqda.

O‘zbekiston va Yevropa Ittifoqi 
o‘rtasida imzolangan Sheriklik va 
hamkorlik to‘g‘risidagi bitim doirasida 
Fransiya bilan eng ko‘p qulaylik 
rejimi yaratildi. O‘zaro savdoning 
tobora o ‘s ish i  kuzat i lmoqda. 
Eksportning asosiy nomenklaturasi 
— kimyo mahsulotlari, xizmatlar, 

nooziq-ovqat tovar lar,  tayyor 
mahsulotlar va boshqalar. Importning 
asosiy nomenklaturasi — kimyo 
mahsulotlari, mashina va asbob-
uskunalar, oziq-ovqat mahsulotlari, 
xizmatlar, nooziq-ovqat tovarlar va 
tayyor mahsulotlar, sanoat tovarlari, 
yoqilg‘i va hokazo. 2021-yilning 
aprel oyida O‘zbekiston Yevropa 
Ittifoqining “Preferensiyalar bosh 
tizimi” (GSP+) bo‘yicha benefitsiar 
davlatiga aylandi. Bu esa Yevropa 
Ittifoqiga, xususan, Fransiyaga 
o‘zbek mahsulotlarini, jumladan, 6,2 
mingta muhim eksport tovarini bojsiz 
olib kirish imkonini beradi.

O‘zbekistonning ichki bozori 
va mamlakatimizdan uchinchi 
davlatlarga eksport qilish uchun 
yuqori qo‘shimcha qiymatga ega 
tayyor mahsulotlar ishlab chiqarish 
bo‘yicha zamonaviy quvvatlarni 
yaratish uchun fransuz investitsiyalari 
va texnologiyalarini jalb qilish ikki 
tomonlama iqtisodiy hamkorlikning 
is t iqbo l l i  yo ‘na l ish lar idand i r. 
Biroq ayni paytda O‘zbekiston va 
Fransiya o‘rtasidagi savdo-iqtisodiy 
sohadagi hamkorlik salohiyatidan 
to‘liq foydalanilmayapti. Ushbu 
ko‘rsatkichlarni bir necha baravar 
ko‘paytirish imkoniyatlari mavjud. 
Shu sababli Fransiya va O‘zbekiston 
ishbilarmon doiralarining har ikki 
mamlakatning iqtisodiy imkoniyatlari, 
qo‘shma loyihalarni rivojlantirish 
istiqbollari haqida xabardorligini 
oshirish muhim ahamiyat kasb etadi.

O‘ tgan besh y i l  davomida 
O ‘ z b e k i s t o n  —  F r a n s i y a 
munosabatlarida barcha sohada 
faol, ochiq va ishonchli muloqot 
kuzatilmoqda. Xususan, 2018-yil 
oktabr oyida Fransiya Prezidenti 
Emmanuel Makronning taklifiga 
b inoan  O ‘zbek i s ton  rahba r i 
Fransiyaga rasmiy tashrif bilan 
bordi. Tashrif natijalari bo‘yicha 
3,4 mlrd. yevrol ik 11 ta bit im 
hamda investitsiyaviy va savdo 
shartnomalari paketi imzolandi. 

2022-yilning noyabrida davlatimiz 
rahbarining Fransiyaga amalga 
oshirgan navbatdagi tashrifi ham 
samarali kechdi. Tashrif yakunlari 
bo‘yicha davlat rahbarlari yuksak 
darajadagi keng qamrovli sheriklik 
munosabat lar in i  r ivoj lant i r ish 

maqsadida Qo‘shma bayonot qabul 
qildi. Umuman, O‘zbekiston — 
Fransiya munosabatlarini yanada 
kengaytirishga qaratilgan 14 ta 
kelishuv qabul qilindi. Fransiya 
taraqqiyot agentligi bilan 2023 — 
2025-yillarga mo‘ljallangan hamkorlik 
dasturini amalga oshirish bo‘yicha 
strategik sheriklik to‘g‘risidagi 
bitim hamda tashqi siyosiy idoralar 
o‘rtasidagi 2023-2024-yil larga 
mo‘ljallangan hamkorlik dasturi 
shular jumlasidan. Madaniy-tarixiy 
meros, maktabgacha, maktab va oliy 
ta’lim, davlat xizmatini rivojlantirish 
sohalarida hamkorlik to‘g‘risida 
deklaratsiyalar ham imzolandi. 
Fuqarolik aviatsiyasi, korrupsiyaga 
qarshi kurashish, sudyalarning 
malakasini oshirish, fransuz tilini 
o‘qitish va boshqa yo‘nalishlarda 
hujjatlar qabul qilindi. Umumiy qiymati 
6 mlrd. yevrodan ziyod bo‘lgan 
savdo-iqtisodiy, investitsiyaviy va 
moliyaviy hamkorlik loyihalarini 
amalga oshirish yuzasidan ikki 
tomonlama kelishuvlarga erishildi.

Mamlaka t la r im iz  o ‘ r tas ida 
madaniy-gumanitar hamkorl ik 
yuqori darajada. Parijga tashrif 
chog‘ida O‘zbekiston Respublikasi 
Prezidenti Shavkat Mirziyoyev va 
Fransiya Respublikasi Prezidenti 
Emmanuel Makron rafiqalari bilan 
birgalikda Parijdagi Arab dunyosi 
institutiga tashrif buyurgan edi. Bu 
yerda institut va O‘zbekiston Vazirlar 
Mahkamasi huzuridagi Madaniyat va 
san’atni rivojlantirish jamg‘armasi 
hamkorligida “Samarqandga yo‘l. 
Ipak va oltin mo‘jizalari” nomli 
ko‘rgazma tashkil eti ldi. Unda 
O‘zbekistonning XIX asr oxiri XX asr 
boshlariga oid boy moddiy madaniyati 
taqdim qilindi. O‘zbekistonning 9 ta 
eng yirik muzeyidan 300 dan ortiq 
eksponatlar 2022-yilning 23-noyabr 
kunidan 2023-yil 4-iyun kuniga qadar 
ilk bor Fransiyada keng xalqaro 
jamoatchilik e’tiboriga havola etildi.

Luvr dunyodagi eng katta va 
tomoshabinlar tashrifi bo‘yicha 
ilg‘or muzeylardan bo‘lib, nihoyatda 
yirik va qimmatli badiiy asarlar 
to‘plamiga ega. Har yili bu yerga 
10 millionga yaqin sayyohlar keladi. 
Bu yerda xalqimizning boy madaniy 
merosiga bag‘ishlangan “O‘zbekiston 

vohalarining mo‘jizalari. Karvon 
yo‘llari chorrahasida” ko‘rgazmasi 
O‘zbekiston Prezidentining 2018-yil 
oktabr oyida Fransiyaga amalga 
oshirgan tashrifi davomida erishilgan 
kelishuvlarga muvofiq tashkil etildi. 

Ko‘rgazmaning ilk mehmonlari 
bo‘lgan O‘zbekiston va Fransiya 
yetakchi lar i  Dalvarzintepa va 
Xolchayon yodgorliklaridan topilgan 
eksponatlar, Varaxshadagi qizil 
rangli xonadan topilgan devoriy 
surat, Kofirqal’adan o‘ymakor panno, 
Katta Langar Qur’oni sahifalari, 
Amir Temur maqbarasidan qo‘sh 
eshik, Afrosiyobdagi elchilar tasviri 
tushirilgan devoriy surat va boshqa 
eksponatlar bilan tanishdi. Luvrdagi 
ko‘rgazma nafaqat o‘zbek va fransuz 
xalqlari, balki butun Yevropa va 
M a r k a z i y  O s i y o  o ‘ r t a s i d a g i 
azaliy tarixiy aloqalarni, do‘stlik 
va o‘zaro anglashuvni yanada 
mustahkamlashga xizmat qilishi 
alohida qayd etildi. Ko‘rgazma 2023-
yil 6-mart kuniga qadar davom etdi.

Ikki mamlakatning 40 dan ortiq 
oliy ta’lim muassasalari o‘rtasida 
samarali hamkorlik yo‘lga qo‘yilgan. 
O‘tgan yilning 28-29-noyabr kunlari 
Parijda Ikkinchi O‘zbekiston — 
Fransiya ta’lim forumi bo‘lib o‘tdi, 
unda hamkorlikni chuqurlashtirish 
va oliy ta’lim muassasalari o‘rtasida 
almashinuvlar muhokama qilindi va 
manfaatli ahdlashuvlar imzolandi. 
Atigi to‘rt yil ichida erishilgan ikki 

tomonlama kelishuvlarning yirik paketi 
ta’lim sohasidagi o‘zaro hamkorlik 
dinamikasidan dalolat beradi.

2018 — 2022-yillarda turizm, 
arxeologiya, dizayn va moda, 
fransuz filologiyasi, inklyuziv ta’lim, 
biznes-menejment, energetika, 
siyosatshunoslik, aviatsiya kabi ta’lim 
yo‘nalishlarida 30 dan ortiq hujjatlar 
imzolandi. Toshkent to‘qimachilik 
va yengil sanoat institutida Parij 
xalqaro moda akademiyasining 
qo‘shma fakulteti, Buxoro davlat 
universiteti qoshida “Vatel” turizm 
va mehmonxona biznesi menejmenti 
biznes maktabi filiali, 2021/2022 
o‘quv yilidan boshlab Toshkent davlat 
transport universitetida Fransiya 
fuqaro aviatsiyasi milliy maktabi 
bilan birgalikda fuqaro aviatsiyasi 
uchuvchilarini tayyorlash maktabi 
ochildi. Fransiya ta’lim va tadqiqot 
oliy instituti O‘zbekiston Respublikasi 
Maktabgacha va maktab ta’limi 
v a z i r l i g i  b i l a n  h a m k o r l i k d a 
inklyuziv ta’limni rivojlantirishga 
ko‘maklashmoqda. Toshkentda 
“Fransuz alyansi” o‘z faoliyatini 
o l ib  borad i .  O‘zbek is tonning 
boshqa shaharlarida ham uning 
filiallarini ochish rejalashtirilgan. 
Ushbu maskan bir vaqtning o‘zida 
ham Fransiya haqida ma’lumotlar 
saqlanadigan, ham fransuz tilini 
o‘rgatish markazi hamda ilmiy-
madaniy uchrashuv va almashinuvlar 
o‘tkaziladigan joydir.

Fransiya Prezidentining O‘zbekistonga amalga oshiradigan tashrifi, 
shubhasiz, tarixiy ahamiyatga ega. Zero, Fransiyadek dunyoda o‘z o‘rniga 
ega bo‘lgan mamlakat yetakchisining islohotlar jadal o‘tkazilayotgan Markaziy 
Osiyodagi eng yirik davlatlardan biriga safari muhim siyosiy hodisadir. 
Mamlakatimiz hayotida jiddiy o‘zgarishlar yuz berayotgan, jamiyatimizning 
turli jabhalarida keng ko‘lamli islohotlar tobora chuqurlashayotgan hozirgi 
muhim pallada rivojlangan davlatlar bilan ikki tomonlama munosabatlarni 
yuqori bosqichga ko‘tarish nafaqat amaliy, balki strategik ahamiyat kasb etadi. 
Mazkur tashrifning ahamiyatli jihati shundaki, u bir tomondan, to‘g‘ridan-to‘g‘ri 
xorijiy investitsiyalarni mamlakatimiz iqtisodiyotiga jalb qilish, savdo-iqtisodiy, 
madaniy-gumanitar aloqalarni mustahkamlash, biznes-tuzilmalar o‘rtasida 
hamkorlikni rivojlantirish uchun qulay sharoit yaratsa, ikkinchi tomondan, 
mazkur tashrif orqali Fransiya, qolaversa, butun Yevropa jamoatchiligi 
yurtimizda yuz berayotgan keng ko‘lamli o‘zgarishlar natijalari bilan tanishish 
imkoniyatiga ega bo‘ladi.

Bahodir HASANOV,
Toshkent davlat iqtisodiyot universiteti professori, 

iqtisodiyot fanlari doktori.

Xususan, mamlakatning qator 
ommaviy  axborot  vos i ta lar ida 
O‘zbekiston — Fransiya hamkorligi 
va o‘zaro manfaatli munosabatlarning 
istiqbollariga oid maqolalar, tahliliy 
materiallar chop etilmoqda.

Jumladan, “Mediapart” jurnalining 
internet tarmog‘idagi saytida muhim 
geosiyosiy mavqega, salmoql i 
energetika va tabiiy resurslarga ega 
bo‘lgan Markaziy Osiyo mintaqasi, 
j um l adan ,  O ‘ zbek i s t on  b i l an 
hamkorlikning istiqbollari yuzasidan 
Fransiya nuqtayi nazarini ochib bergan 
maqola e’lon qilindi.

Unda qayd etilganidek, Markaziy 
Osiyo ko‘plab investorlarni o‘ziga jalb 
qila oladigan ulkan insoniy, iqtisodiy va 
moliyaviy salohiyatga ega. Bu haqda 
Emmanuel Makronning o‘zi 2019-yil 
noyabr oyida shunday degan edi: 
“Markaziy Osiyo mintaqasi hozirgi 
kunda iqtisodiy o‘sishni boshdan 
kechirmoqda, jadal rivojlanmoqda va 
butun dunyo e’tiborini o‘ziga tortmoqda. 
Markaziy osiyolik hamkorlarimizga 
idoralarimiz o‘rtasidagi hamkorlikdan 
manfaatdor ekanligimizni ko‘rsatish biz 
uchun muhimdir. Bizning mintaqada 
iqtisodiy manfaatlarimiz bor”.

Ju rna lda  qayd  e t i l i sh i cha , 
F r a n s i y a d a  M a r k a z i y  O s i y o 
mamlakatlari orasida O‘zbekistonga 
mintaqada muhim strategik rol 
o‘ynaydigan yirik va nufuzli davlat 
sifatida qaraladi.

“ P a r i j  P r e z i d e n t  S h a v k a t 
Mirziyoyevning o‘zaro manfaat, tenglik, 
pragmatizm va konsensus tamoyillariga 
asoslangan Markaziy Osiyo tashqi 
siyosatini yuksak qadrlaydi. Bu yangi 
yondashuv Markaziy Osiyoning 
dolzarb muammolarini hal etish hamda 
mintaqaning barqarorligi, xavfsizligi 
va izchil rivojlanishini ta’minlashga 
ko‘maklashmoqda”, deb yozadi nashr 
muxbiri.

Shuningdek, mazkur maqolada 
O ‘ z b e k i s t o n  —  F r a n s i y a 
munosabatlarining tarixi, huquqiy 
asoslari, oliy darajada bo‘lib o‘tgan 
tashriflar haqidagi ma’lumotlar ham 
o‘quvchilarning e’tiboriga havola 
qilingan. 

“So‘nggi besh yil ichida Prezident 
Shavkat Mirziyoyev Fransiyaga 
ikki marotaba tashrif buyurdi, — 
deb yoziladi manbada. — Birinchi 
rasmiy tashrif Prezident Emmanuel 
Makronning taklifiga binoan 2018-
yil 8-9-oktabr kunlari bo‘lib o‘tdi. 
O‘zbekiston Prezidenti 2016-yilda 
ish boshlaganidan keyin tashrif 
buyurgan Yevropaning birinchi davlati 
Fransiya Respublikasi bo‘ldi. 2022-

O‘ZBEKISTON — YIRIK VA MINTAQADA 
O‘TA MUHIM STRATEGIK O‘RINNI 

EGALLAGAN NUFUZLI DAVLAT
Fransiyada O‘zbekistonning zamonaviy taraqqiyotiga, uning 

tarixi, madaniyati va sayyohlik salohiyatiga bo‘lgan qiziqish 
tobora ortib bormoqda.

yil 21-22-noyabr kunlari Prezident 
Shavkat Mirziyoyevning Fransiyaga 
ikkinchi rasmiy tashrifi bo‘lib o‘tdi. 
Tashri f  yakunlar i  bo‘yicha ikki 
tomonlama 14 ta hujjat, shuningdek, 
6,086 milliard yevro miqdoridagi 59 
ta bitim va shartnomalar imzolandi”. 

Ta ’k id langan idek ,  F rans iya 
O‘zbekistonning Yevropa davlatlari 
orasida iqt isodiy,  sarmoyaviy, 
moliyaviy va texnik sohalardagi faol 
sheriklaridan biri hisoblanadi. So‘nggi 
yillar davomida Fransiya kompaniyalari 
ishtirokidagi qo‘shma korxonalar va 
loyihalar soni uch baravarga ko‘paydi. 
O‘zbekistondagi faol qo‘shma loyihalar 
portfeli 5 milliard yevrodan oshdi. 
O‘zbekistonda Fransiya kapitali 
ishtirokidagi 46 ta korxona faoliyat 
ko‘rsatmoqda.

“ H a m k o r l i k n i n g  u s t u v o r 
yo‘nalishlaridan biri — bu so‘nggi 
yillar davomida o‘suvchanlik kasb 
etgan madaniy, gumanitar, ilmiy, ta’lim 
va sayyohlik aloqalaridir”, deb yozadi 
jurnal muxbiri. 2022-2023-yillarda 
Luvrda tashkil etilgan “O‘zbekiston 
vohalari xazinalari karvon yo‘llari 
chorrahasida” ko‘rgazmasi hamda 
Fransiya Arab dunyosi institutida bo‘lib 
o‘tgan “Samarqandga yo‘l. Ipak va 
oltin mo‘jizalari” ko‘rgazmasi bunga 
yaqqol misol bo‘la oladi. 

Sayyohlik aloqalari ko‘lamlarining 
kengayishi ham o‘zaro madaniy 
yuksalishga ko‘maklashadi. Har 
yili O‘zbekistonga Fransiyadan 20 
ming sayyoh keladi. O‘zbekiston 
Prezidentining 2018-yil 4-oktabrdagi 
Farmoni bilan Fransiya fuqarolarining 
O‘zbekiston hududiga kirishi uchun 30 
kunlik muddatga vizasiz rejim joriy etildi.

“Fransiya allaqachon islohotlarni 
qo‘ l lab-quvvat lash,  mintaqada 
qonun ustuvorligi va erkin bozorni 
m u s t a h k a m l a s h  u c h u n  t u r l i 
ko‘rinishdagi ko‘mak ko‘rsatmoqda. 
Emmanuel Makronning tashrifi yangi 
shartnomalar imzolanishi bilan muhim 
ahamiyat kasb etmog‘i lozim”, deya 
xulosa qiladi “Mediapart” jurnalisti.

F r a n s i y a n i n g  “ B F M  T V ” 
telekanali o‘z sayti orqali Prezident 
Emmanuel Makronning O‘zbekiston 
va Qozog‘istonga bo‘lajak tashrifidan 
k o ‘ z l a n g a n  m a q s a d l a r d a n 
tomoshabinlarini voqif qildi. 

“Markaziy Osiyo mintaqasiga tashrif 
Fransiyani ushbu ikki sobiq sovet 
respublikalariga, ayniqsa, iqtisodiy 
nuqtayi nazardan yaqinlashtirishga 
qaratilgan, — deb yozadi muallif. — 
Payshanba kuni Yelisey saroyi va 
Qozog‘iston Prezidentining devoni 
buni ma’lum qildi”. 

Qayd etilishicha, Fransiya Prezidenti 
adminstratsiyasining bayonotida 
shunday deyilgan: “Fransiya islohotlar 
va modernizatsiyalash sharoitidagi bu 
ikki mamlakatni qo‘llab-quvvatlash, 
sheriklik munosabatlari diversifikatsiya 
qilinishiga hissa qo‘shish, ularning 
mustaq i l l ig i  va  suveren i te t in i 
qo‘llab-quvvatlash hamda Yevropa 
bilan aloqalarini mustahkamlash 
istagidadir”.

Xabar qilinishicha, muhokamalarda 
suv resurslari va oziq-ovqat xavfsizligi 
nuqtayi nazaridan Markaziy Osiyo 
duch kelayotgan iqlim o‘zgarishi 
bilan bog‘liq muammolar va boshqa 
masalalarga ham katta e’ t ibor 
qaratiladi.

O‘z navbatida, “Grand Sud Mag” 
sayyohlik nashri ham o‘zining 
maxsus muxbirlari Deni Antonetti 
va Patris Branchero tomonidan 
2023-yil 16 — 20-oktabr kunlari 
Samarqandda bo‘lib o‘tgan Jahon 
sayyohlik tashkiloti (UNWTO) Bosh 
assambleyasining 25-sessiyasi 
haqidagi reportajini e’lon qildi.

Unda mualliflar tadbir natijalari bilan 
birga Samarqand shahridagi “Ipak 
yo‘li” sayyohlik majmuasi haqida o‘z 
taassurotlarini ham o‘rtoqlashgan.

“Ipak yo‘l iga yaqqol taalluqli 
bo‘lgan bu ulkan muvaffaqiyat, 
ya’ni yangi konsepsiya shaharning 
tarixiy markazidan yigirma daqiqalik 
masofada joylashgan bo‘lib, 260 
gektardan ortiq maydonni egallaydi. 
Bu yerga 30 ming daraxt ekilgan, 31,8 
kilometr yo‘l va yo‘laklar barpo etilgan, 
46 gektar sun’iy kanallar qazilgan, 
ulardan birining uzunligi 2 kilometrdan 
ziyod”, deb yozadi mualliflar.

Maqolada sessiya davomida 
taqdim etilgan mukofotlar orasida 
UNWTO qishloq joylarini rivojlantirish 
va landshaftlar, madaniy xilmaxillik, 
mahalliy qadriyatlar hamda oshpazlik 
an’analarini saqlashda ilg‘or bo‘lgan 
joylarni aniqlagani ham xabar qilingan. 

Qayd  e t i l gan idek ,  UNWTO 
Samarqandda Braziliya hukumati bilan 
Rio-de-Janeyroda investitsiyalar bilan 
shug‘ullanadigan mintaqaviy ofisini 
ochish, shuningdek, Marrakeshda 
(Marokash) sayyohlik sohasidagi 
innovatsiyalar va investitsiyalarga 
ustuvor ahamiyat beradigan Afrika 
uchun mintaqaviy byurosini tashkil 
etish to‘g‘risida bitim imzoladi. 

“Bundan tashqari, assambleya 
mezboni bo‘lgan O‘zbekiston Ipak 
yo‘li bo‘ylab turizmga bag‘ishlangan 
tematik ofisni barpo etish taklifini 
taqdim qildi. Ushbu taklif Ijroiya 
kengash tomonidan ma’qullandi”, 
deb yozadi “Grand Sud Mag” sayyohlik 
nashri muxbirlari. 

“Dunyo” AA.
Parij

O‘zbekiston — Fransiya:

O‘ZARO YAQINLASHUV YO‘LIDA
B u g u n g i  k u n d a 

O‘zbekistonda Fransiya 
kapitali ishtirokidagi 47 

ta korxona, jumladan, 100 foiz 
Fransiya sarmoyasi asosidagi 17 
ta korxona faoliyat ko‘rsatmoqda. 
“Veolia”, “Suez”, “EDF”, “Total 
Eren”, “Voltalia”, “Orano”, “Airbus” 
kabi yetakchi kompaniyalarning 
m a m l a k a t i m i z d a g i  f a o l i y a t i 
geologiya-qidiruv, energetika, 
qu r i l i sh  ma te r i a l l a r i  i sh l ab 
chiqarish, avtomobilsozl ik va 
turizm sohalaridagi hamkorlikning 
m u v a f f a q i y a t l i  n a m u n a l a r i 
h isoblanadi .  Ular  kommunal 
x i z m a t l a r ,  e n e r g e t i k a  v a 
transportning asosiy tarmoqlarida 
xizmat ko‘rsatmoqda.

Savdo-iqtisodiy hamkorlik bo‘yicha 
hukumatlararo komissiya O‘zbekiston 
— Fransiya munosabatlarining 
bu boradagi barcha jihatini ko‘rib 
chiqish uchun muhim platforma bo‘lib 
xizmat qilmoqda. Uning faoliyati ikki 
mamlakat o‘rtasidagi savdo-iqtisodiy 
aloqalarni yanada diversifikatsiya 
qilish va chuqurlashtirishning yangi 
yo‘nalishlarini aniqlashga yordam 
beradi.

Joriy yil aprel oyida Toshkentda 
Fransiya Tadbirkorlar harakati — 
“MEDEF International” bilan o‘zaro 
hamkorlikda tashkil etilgan va 35 
dan ortiq Fransiya kompaniyalari 
vakil lari ishtirok etgan biznes 
forumi Fransiya ishbilarmonlarining 
sheriklikni kengaytirishga qiziqishi 
ortib borayotganini yaqqol tasdiqladi.

2018-yildan buyon Toshkent 
shahrida o‘z vakolatxonasiga ega 
bo‘lgan Fransiya taraqqiyot agentligi 
(FTA) bilan hamkorlik ham samarali 
rivojlanmoqda. O‘tgan yilning noyabr 
oyida imzolangan FTA bilan 2023 
— 2025-yillarga mo‘ljallangan 
hamkorlik dasturi doirasida qiymati 
1 milliard yevrodan ortiq loyihalarni 
amalga oshirish rejalashtirilgan.

O‘zbekiston va Yevropa Ittifoqi 
o‘rtasidagi Sheriklik va hamkorlik 
to‘g‘r isidagi bit imga muvofiq, 
Fransiya bilan savdoda eng qulay 
davlat rejimi o‘rnatildi.

Madaniy-gumanitar sohadagi 
O ‘ z b e k i s t o n  —  F r a n s i y a 
munosabatlari  ko‘p qirral i  va 
istiqbolli hisoblanadi. Ular qamrov 
doirasining kengligi, shuningdek, 
yuqori o‘suvchanligi va o‘zaro 
manfaatdorligi bilan ajralib turadi.

O ‘ t g a n  y i l  n o y a b r  o y i d a 
Prezidentlar Shavkat Mirziyoyev 
va Emmanuel Makron tomonidan 
“O‘zbekiston vohalarining mo‘jizalari. 
Karvon yo‘ l lari  chorrahasida” 
nomli ko‘rgazmaning ochil ishi 
mamlakatlarimiz o‘rtasidagi madaniy 
aloqalar rivoji tarixidagi muhim 
voqea bo‘ldi. Ushbu ko‘rgazma bir 
necha yil davomida tayyorlangan 
bo‘ l ib ,  unda O‘zbek is ton va 
boshqa mamlakatlar muzeylarida 
saqlanayotgan tarixiy buyumlar o‘rin 
olgan. Bir qancha o‘zbek — fransuz 
qo‘shma ekspeditsiyalari bo‘lib o‘tdi, 

ular davomida qator arxeologik 
kashfiyotlarga erishildi. Bundan 
tashqari, Luvr va O‘zbekiston 
mutaxassislar i  tomonidan bir 
necha bosqichda keng ko‘lamli 
restavratsiya ishlari amalga oshirildi. 
Shu kuni Parijdagi Arab dunyosi 
institutida “Samarqandga yo‘l. Ipak 
va oltin mo‘jizalari” ko‘rgazmasi ham 
ochildi. Ushbu ko‘rgazma uch oydan 
ortiq vaqt davomida Fransiya aholisi 
va mehmonlarini mamlakatimizning 
boy va noyob tarixiy-madaniy merosi 
bilan tanishtirdi.

Fransiyada faoliyat yuritayotgan, 
1988-yilda tashkil etilgan Temuriylar 
davri san’ati va tarixini o‘rganish 
assotsiatsiyasi hamda “Avitsenna 
— Fransiya” uyushmasi o‘zbek xalqi 
tarixi hamda merosiga bo‘lgan katta 
qiziqishning dalilidir.

F rans i ya  va  O ‘ zbek i s ton 
madaniyati hamda an’analarining 
o‘zaro ta’siri, do‘stona aloqalari 
samarali rivojlanib borayotganining 
yana bir tasdig‘i sifatida Ruey-
Malmezon — Buxoro va Lion — 
Samarqand shaharlari o‘rtasida 
birodarlik aloqalari o‘rnatilganini 
aytish mumkin. Fransiya tomoni 
o‘zbek xalqining boy ma’naviy va 
madaniy-tarixiy merosiga hurmat 
belgisi sifatida Fransiya shaharlarida 
“O‘zbek bog‘i”ni ochdi, qomusiy olim 
Abu Ali ibn Sino va Mirzo Ulug‘bek 
haykallarini o‘rnatdi.

O‘z navbatida, O‘zbekistonda 
fransuz tili, adabiyoti va madaniyatini 
o‘rganishga katta e’tibor qaratilmoqda. 
Ayni paytda o‘rta maxsus va oliy 
ta’lim sohasida faoliyat yuritayotgan 
uch mingga yaqin o‘qituvchilar 200 
mingga yaqin o‘quvchi va talabalarga 
fransuz tilidan saboq bermoqda. 
O‘zbekistondagi 700 ta umumta’lim 
maktabi va ixtisoslashtirilgan 6 ta 
maktabda fransuz tili o‘qitilmoqda. 
13 ta universitetda fransuz yoki 
roman tillari kafedralari tashkil etilgan 
bo‘lib, ularda talabalar fransuz 
tilini asosiy til sifatida o‘rganadilar. 
2019-yilda Samarqand shahridagi 
43-ixtisoslashtirilgan maktabga 
Temuriylar davri tarixi va san’atini 
o‘rganish uyushmasi asoschisi, 
Fransiya fuqarosi Lyusyen Keren 
nomi berildi.

O‘zbekis tonda f ransuz t i l i 

va madaniyatini rivojlantirish, 
o‘zbek — fransuz hamkorligini 
mustahkamlashda mamlakatimizda 
muvaffaqiyatli faoliyat yuritayotgan 
Fransuz alyansi va Fransiya maktabi 
muhim o‘rin tutmoqda.

Fransuz tili o‘qituvchilari xalqaro 
assotsiatsiyasi huzurida O‘zbekiston 
fransuz tili o‘qituvchilari uyushmasi 
tashkil etildi.

Universitetlararo va akademik 
aloqalar ham mustahkamlanib 
bormoqda. 2018 — 2023-yillarda 
ta’lim sohasida turizm, arxeologiya, 
dizayn va moda, fransuz filologiyasi, 
a v i a t s i y a ,  i n k l y u z i v  t a ’ l i m , 
biznesni boshqarish, energetika, 
siyosatshunoslik, aviatsiya va 
boshqa yo‘nalishlarda 50 dan ortiq 
shartnoma va memorandumlar 
imzolandi. Xususan, so‘nggi yillarda 

Fransiyaning Parij-Syud, Parij I 
Panteon-Sorbonna, Parij II Panteon-
Assas, Parij IV Sorbonna, Grenobl 
universiteti, Grenobl universiteti 
Nissa Sofiya-Antipolis, Brittan-
syud universiteti, Sharq ti l lari 
va sivilizatsiyalari milliy instituti, 
Tuluza universiteti, Tuluza siyosiy 
tadqiqotlar instituti, Versal milliy 
oliy arxitektura maktabi va boshqa 
oliy ta’l im muassasalari bilan 
universitetlararo aloqalar o‘rnatildi. 
O‘zbekiston Prezidenti huzuridagi 
Davlat boshqaruvi akademiyasi va 
Fransiya Milliy boshqaruv maktabi 
o‘rtasida samarali aloqalar yo‘lga 
qo‘yilganini alohida ta’kidlash kerak.

2019-yili Toshkent to‘qimachilik 
va yengil sanoat institutida Parij 
xalqaro moda akademiyasining 
qo‘shma fakulteti, Buxoro davlat 
un ivers i te t i  qosh ida  “Va te l ” 
turizm va mehmonxona biznesini 
boshqarish maktabining filiali tashkil 
etildi. Toshkent davlat transport 
universitetida Fransiya fuqaro 

aviatsiyasi milliy maktabi bilan 
hamkorlikda 2021/2022 o‘quv 
yilidan boshlab fuqaro aviatsiyasi 
uchuvchilarini tayyorlash maktabi 
ochildi. O‘z navbatida, Sorbonna 
universiteti huzuridagi Sharq tillari 
va sivilizatsiyalari milliy institutida 
o‘zbek tilini o‘rgatuvchi kurslar 
yo‘lga qo‘yilgan.

2021-yil oktabr oyida Toshkentda 
va 2022-yil noyabrda Parijda ikki 
davlat oliy ta’lim muassasalari 
rektorlari ishtirokida birinchi va 
ikkinchi O‘zbekiston — Fransiya 
ta’lim forumlari bo‘lib o‘tdi.

Fransiya oliy ta’lim va ilmiy-
tadqiqot inst i tut i  O‘zbekiston 
Maktabgacha va maktab ta’limi 
vaz i r l i g i  b i l an  hamkor l i kda 
respublikamizda inklyuziv ta’limni 
rivojlantirishga ko‘maklashmoqda.

Ayni paytda Toshkent shahrida 
Fransiya universitetlari konsorsiumi 
ishtirokida O‘zbekiston — Fransiya 
ko‘p tarmoqli universitetini tashkil 
qilish bo‘yicha ishlar davom etmoqda.

Arxeologiya va madaniy merosni 
saqlash sohasidagi  a loqalar 
faol rivojlanmoqda. Fransiyalik 
hamkorlar O‘zbekistondagi madaniy 
meros obyektlarini restavratsiya 
qilish bo‘yicha loyihalarni amalga 
oshirishda yordam ko‘rsatyapti. 
Ulardan biri Afrosiyob muzeyidagi 
“Elchilar” freskasini restavratsiya 
qilish loyihasidir.

2 0 1 8 - y i l d a  F r a n s i y a d a 
bo‘lib o‘tgan 71-Kann xalqaro 
kinofest ival ida “O‘zbekiston” 
pavilyonining ilk marotaba ochilishi 
kinematografiya sohasida muhim 
voqea bo‘ldi. 2019-yilda Kannda 
bo‘lib o‘tgan 72-xalqaro kinofestival 
doirasida (“Marchy du Film”) 
O‘zbekiston pavilyoni ochildi.

F r a n s i y a l i k  s a y y o h l a r 
mamlakatimizga tashrif buyurish 
bo‘yicha birinchi o‘rinni egallaydi. 
Bunga Fransiyada O‘zbekistonning 
sayyohlik salohiyatini keng targ‘ib 
qilish bo‘yicha amalga oshirilayotgan 
ishlar ko‘p jihatdan yordam bermoqda. 
Jumladan, mashhur “France 5” 
telekanalining “Ajoyib sayr” dasturi 
doirasida O‘zbekiston haqidagi filmni 
1,4 million tomoshabin ko‘rgan. 
Bu ko‘rsatkich ushbu teledastur 
tarixidagi eng yaxshi natija sifatida 
qayd etilyapti. Qolaversa, taniqli 
fransuz aktyori Jerar Depardyening 
O‘zbekistonning Fransiyadagi 
turizm elchisi etib tayinlangani ham 
mamlakatimiz juda qiziqarli va 
istiqbolli sayyohlik yo‘nalishi sifatida 
ko‘pchilikning e’tiborini tortdi.

1

Muxtasar aytganda, hech shubhasiz, dinamizm va strategik 
yo‘naltirilganligi bilan ajralib turadigan ko‘p qirrali O‘zbekiston — 
Fransiya munosabatlari ulkan istiqbolga ega, deya ayta olamiz. 
Shu nuqtayi nazardan, Fransiya Prezidenti Emmanuel Makronning 
mamlakatimizga bo‘lajak tashrifi so‘nggi yillarda faollashgan 
O‘zbekiston — Fransiya munosabatlarining mantiqiy davomi bo‘lib, 
ikki davlat o‘rtasidagi o‘zaro manfaatli va ko‘p qirrali hamkorlikni yangi 
pog‘onaga olib chiqish uchun zamin yaratadi. 

“Dunyo” AA.

Bugungi kunda O‘zbekistonda Fransiya 
kapitali ishtirokidagi 47 ta korxona, jumladan, 
100 foiz Fransiya sarmoyasi asosidagi 
17 ta korxona faoliyat ko‘rsatmoqda. 
“Veolia”, “Suez”, “EDF”, “Total Eren”, 
“Voltalia”, “Orano”, “Airbus” kabi yetakchi 
kompaniyalarning mamlakatimizdagi faoliyati 
geologiya-qidiruv, energetika, qurilish 
materiallari ishlab chiqarish, avtomobilsozlik 
va turizm sohalaridagi hamkorlikning 
muvaffaqiyatli namunalari hisoblanadi.



2023-yil 1-noyabr PARLAMENT HAYOTI  www.xs.uz        /xalqsuzi.uz         @xs_uz

Xalq so‘zi 3
SIYOSIY FAOLLIK, TENG HUQUQLILIK VA 

IMKONIYATLAR KAFOLATI

hatto xonadonga kirmasdan turib dudburon 
va shamollatish kanallarida tozalash ishlari 
hamda gaz jihozlari va isitish moslamalari 
texnik ko‘rikdan o‘tkazilgani to‘g‘risida 
qalbaki dalolatnomani rasmiylashtirish 
holatlari ko‘paydi. 

Zaharlanish oqibatlarini hisobga 
olishning muayyan aniq tizimi haligacha 
yo‘qligi vaziyatni battar chigallashtirmoqda. 
Buni turli tuzilmalar tomonidan berilayotgan 
bir-biridan farq qiladigan hisobotlar misolida 
ham ko‘rish mumkin.

Majlisda senatorlar yuz bergan bir qator 
ayanchli voqealarni misol tariqasida keltirib 
o‘tdi. Masalan, shu yil 23-yanvar kuni Kasbi 
tumani, “Qamashi” MFY, Bog‘ishamol 
ko‘chasida istiqomat qilgan oilaning 4 nafar 
a’zosi tegishli sertifikatga ega bo‘lmagan 
qo‘lbola pechdan foydalanishi oqibatida is 
gazidan zaharlanib vafot etgan. Afsuski, 
bunday holat yaqinda Oqdaryo tumanida 
ham kuzatildi. Natijada 3 nafar fuqaro, ya’ni 
53 yoshli ayol hamda uning 9 va 3 yoshli 
nabiralari olamdan ko‘z yumdi. 

Shulardan kelib chiqib, Senatning 
Mudofaa va xavfs iz l ik  masala lar i 
qo‘mitasining mazkur kamchiliklarni 
bartaraf etishga qaratilgan tegishli qarori 
qabul qilindi.

HUDUDLARNI IJTIMOIY-
IQTISODIY RIVOJLANTIRISH 
DASTURLARI IJROSI QANDAY 

BORMOQDA?
Buxoro viloyatida 

351,3 mln. dollarlik 
va  Qashqadaryo 

viloyatida 245,5 mln. dollarlik 
to‘g‘ridan-to‘g‘ri xorijiy kredit va 
investitsiyalar o‘zlashtirilgan. 
Hududiy eksport prognozi 
ko‘rsatkichlari ijrosi doirasida 
mahsulotlar eksporti hajmi 
Buxoroda 158,1 mln. dollarni 
va Qashqadaryoda 250 mln. 
dollarni tashkil etgan.

Ichki va tashqi bozorlarda 
talab yuqori bo‘lgan yangi 
t u r d a g i  m a h s u l o t l a r n i 
mahalliylashtirish bo‘yicha 
Buxoroda 1,4 trln. so‘mlik va 
Qashqadaryoda 838,4 mlrd. 
so‘mlik mahsulotlar ishlab 
chiqarilgan.

Iqtisodiy faollikning oshishi 
natijasida Buxoro viloyatida 
4,5 mingta va Qashqadaryo 
viloyatida 5 mingga yaqin yangi 
kichik tadbirkorlik subyektlari 
ochilgan.

B u x o r o d a  “ a y o l l a r 
daftari”ga kiritilgan 56 ming va 
Qashqadaryoda 86 mingdan 
ziyod xotin-qizlarga amaliy 
yordam ko‘rsatilgan.

Hududiy bandlik dasturida 
belgilangan chora-tadbirlar 
i j ros i  na t i jas ida  Buxoro 
v i l o y a t i d a  3 3 6 , 1  m i n g , 
Qashqadaryo  v i loya t ida 
esa 439,3 ming kishining 
b a n d l i g i  t a ’ m i n l a n g a n . 
Mahallabay ishlash tizimi 
asosida hokim yordamchilari 
ko‘magida Buxoroda 1641 
ta, Qashqadaryoda 1906 
ta  mikro loy iha ro ‘yobga 
chiqarilgan. 

Muhokama jarayonida 
amalga oshirilgan shu singari 
ijobiy ishlar bilan bir qatorda 
yechimini kutayotgan ayrim 
kamchilik va muammolarga 
ham e’tibor qaratildi.

Xususan, Dehqonobod 
tumanida sanoat mahsulotlari 
i s h l a b  c h i q a r i s h  h a j m i 

JAHON BANKI BILAN HAMKORLIK 
YANADA KENGAYADI
Ta ’ k i d l a n d i k i , 

b u g u n g i  k u n d a 
d a v l a t  x i z m a t i 

sohasida xot in-qizlar va 
erkaklar uchun teng huquq 
h a m d a  i m k o n i y a t l a r n i 
ta’minlash yo‘nalishida olib 
borilayotgan ishlar e’tiborga 
mo l i k .  Shu  munosaba t 
b i l a n  m e h m o n l a r g a 
mamlakat imizda amalga 
oshirilayotgan keng ko‘lamli 
islohotlar, ro‘y berayotgan 
o‘zgarish va yangilanishlar, 
shuningdek, gender tenglikni 
ta ’m in lash ,  xo t in -q iz la r 
i j t imoiy-siyosiy faol l ig ini 
yuksaltirish, ularning davlat 
ishlarini boshqarishdagi rolini 
oshirish, yoshlar siyosati 

Ta’kidlanganidek, xotin-
qizlarning qonuniy huquq va 

manfaatlarini ta’minlash, ularning siyosiy, 
ijtimoiy hayotdagi faolligini oshirish 
davlat siyosati darajasiga ko‘tarildi. Yangi 
O‘zbekistonning taraqqiyot strategiyasi, 
“O‘zbekiston — 2030” strategiyasi 
doirasida mamlakatimizda xotin-qizlarni 
har tomonlama qo‘llab-quvvatlash bo‘yicha 
tizimli islohotlar amalga oshirilib, ularning 
huquqiy asoslari mustahkamlanmoqda. 
Keyingi yillarda qabul qilingan bir qator 
qonunlar ayollarning jamiyat hayotidagi 
o‘rni va nufuzini yanada kuchaytirish, huquq 
va manfaatlarini kafolatlashda muhim 
ahamiyat kasb etmoqda. 

Majlisda bugungi kunda xotin-
qizlarning ijtimoiy-huquqiy faolligi oshib 
borayotgani, davlat boshqaruvidagi 
ishtiroki yanada kengayayotgani 
xususida to‘xtalib o‘tildi. Bir misol, 
ayni paytda Qonunchilik palatasi 
deputatlarining 32 foizini, Senat 
a’zolari hamda mahalliy Kengashlar 
deputatlarining 25 foizdan ko‘prog‘ini 
xotin-qizlar tashkil etmoqda.

Ayol deputatlar palataning norma 
ijodkorligi, nazorat-tahlil faoliyati, 
fraksiyalar va qo‘mitalar tomonidan olib 
borilayotgan ishlarda faollik ko‘rsatib 
kelayotgani ta’kidlandi. Jumladan, 
to‘rtinchi chaqiriq Qonunchilik palatasi 
faoliyatining o‘tgan davrida, ya’ni 2020 
— 2023-yillar davomida ayol deputatlar 
23 ta qonun loyihasini ishlab chiqish 
va parlament muhokamasiga kiritishda 
bevosita qatnashgan.

E’tirof etilganidek, bu, o‘z navbatida, 
davlat va jamiyat hayoti uchun muhim 
bo‘lgan qonunlar va qarorlarning qabul 
qilinishida xotin-qizlarning so‘zi, fikri 
inobatga olinayotganligini ko‘rsatmoqda.

Deputatlarning qayd etishicha, 
mazkur qonun loyihasining qabul 
qi l inishi xot in-qizlarning vaki l l ik 
organlaridagi hamda ularning jamiyat va 
davlat ishlarini boshqarishdagi ishtirokini 
ta’minlash borasidagi harakatlarni yangi 
bosqichga olib chiqishga xizmat qiladi.

Majlisda ushbu hujjat deputatlar 
tomonidan qabul qilindi.

Konstitutsiyaviy qonun 
loyihasi takliflar asosida 

takomillashtirildi 
Bir guruh deputatlar tomonidan 

qonunchi l ik  tashabbus i  huquqi 
a s o s i d a  i s h l a b  c h i q i l g a n  — 
“O‘zbek is ton  Respub l ikas in ing 
ayrim qonun hujjatlariga saylov va 
referendum o‘tkazish tartibini yanada 
takomi l l ash t i r i shga  qa ra t i l gan 
o‘zgartirish va qo‘shimchalar kiritish 
to‘g‘risida”gi Konstitutsiyaviy qonun 
loyihasi ikkinchi o‘qishda ko‘rib chiqildi.

Ta’k id langanidek, Ol iy Maj l is 
Qonunchil ik palatasi deputatlari 
saylovini aralash saylov tizimi (majoritar 
va proporsional) asosida o‘tkazish, 
saylov organlarining markazlashgan 
t i z im in i  shak l l an t i r i sh ,  say lov 
komissiyalari tizimini maqbullashtirish, 
Markaziy saylov komissiyasi faoliyatini 
t akomi l l ash t i r i shga  qa ra t i l gan 
Konstitutsiyaviy qonun loyihasining 
muhokamasi qizg‘in kechdi. Sababi 
o‘tgan ikki yalpi majlisda undagi har 
bir norma atroflicha muhokama qilindi. 

Qo‘mita yig‘i l ishlarida dolzarb 
ahamiyat kasb etgan va asosl i 
deb topi lgan takl i f lardan qonun 
loyihasini takomiliga yetkazishda 
foydalanilgan. Mas’ul qo‘mita qonun 
loyihasini takomillashtirish jarayonida 
tashabbuskor deputat lar hamda 
mutaxassislar bilan ham samarali 
hamkorlikni yo‘lga qo‘ygan.

Shuningdek, qonun loyihasida ayrim 
bo‘shliqlar aniqlanib, ularni huquqiy 
jihatdan to‘ldirishga qaratilgan qoidalar 
kiritilgan. Jumladan, qonun loyihasining 
konsepsiyasida saylovlarni professional 
tarzda tashkil qilish va o‘tkazishga qodir 
bo‘lgan saylov organlarining vertikal 
tizimini tuzish taklif etilgan. Shu bois 
loyiha bilan endilikda barcha darajadagi 

saylov komissiyalarining vakolatlari 
Saylov kodeksida aniq ochib berilmoqda. 
Biroq kodeksda belgilab bo‘lmaydigan 
tashkiliy-texnik masalalar, aniqrog‘i, 
saylov komissiyalarida ish yuritish tartibi 
kim tomonidan belgilanishi ochiq qolib 
ketgan edi. Shundan kelib chiqib Saylov 
kodeksining 26-moddasi uchinchi qism 
bilan to‘ldirilib, unda “hududiy, tuman, 
shahar, okrug va uchastka saylov 
komissiyalarida ish yuritish tartibi 
Markaziy saylov komissiyasi tomonidan 
belgilanishi” aniq ko‘rsatib o‘tildi.

Bundan tashqari, loyihadan ayrim 
bir-birini takrorlayotgan qoidalar 
chiqarib tashlandi. Shu bilan birga, 
Konstitutsiyaviy qonun loyihasi bilan 
partiya ro‘yxatidagi ketma-ketlikda 
kamida har besh nafar nomzodning ikki 
nafari ayol bo‘lishi nazarda tutilyapti. 
Bu esa gender tenglikni ta’minlashga, 
xotin-qizlar o‘z salohiyatini ro‘yobga 
chiqarishiga imkon beradi.

Deputatlarning qayd etishicha, 
mazkur hujjatning qabul qilinishi saylov 
va referendum to‘g‘risidagi qonunchilikni 
yangi tahrirdagi Konstitutsiyamizga 
muvof iq lash t i rad i ,  par lamentn i 
shakllantirishning yangi zamonaviy 
tizimini yo‘lga qo‘yadi hamda ushbu 
jarayonda siyosiy partiyalarning ishtiroki 
va rolini oshiradi.

Majlisda Konstitutsiyaviy qonun 
loyihasi deputatlar tomonidan qabul 
qilindi.

Raqamli texnologiyalar 
vaziriga parlament so‘rovi 

yuborildi
Key ing i  y i l l a rda  zamonav i y 

telekommunikatsiya infratuzilmasini 
barpo etish, telekommunikatsiyalar 
sohasida tadbirkorlik faoliyatini amalga 
oshirish uchun qulay shart-sharoitlar 
yaratish, sohada xizmat ko‘rsatish 
sifatini yanada yaxshilash hamda shahar 
va qishloq hududlari o‘rtasidagi “raqamli 
tafovut”ni bartaraf qilish maqsadida 
mamlakatimizdagi barcha aholi yashash 
punktini telekommunikatsiya xizmatlari 
bilan qamrab olish borasida keng 
ko‘lamli ishlar olib borilmoqda.

Xususan, o‘tgan davrda sohaning 
huquqiy asoslari takomillashtirildi. 
Nat i jada te lekommunikats iyalar 
tarmoqlarini loyihalashtirish, qurish, 
ulardan foydalanish va xizmatlar 
ko‘rsatish bo‘yicha litsenziya berish 
tartibi soddalashtirildi. Litsenziya 
berganlik uchun davlat boji to‘lovi 
kamaytirildi. 

A h o l i  y a s h a s h  p u n k t l a r i n i 
telekommunikatsiya xizmatlari bilan 
qamrab olish doirasida respublika 
bo‘ylab optik tolali aloqa liniyalari 
yotqizilmoqda, mobil aloqa operatorlari 
tomonidan qo‘shimcha baza stansiyalari 
o‘rnatilyapti.

Sohadagi yutuqlar bilan birga bugungi 

kunda 100 ga yaqin olis va borish qiyin 
bo‘lgan aholi yashash punktlariga 
telekommunikatsiya tarmoqlari yetib 
bormagan va xalqaro ahamiyatga 
ega avtomagistral yo‘llar to‘liq mobil 
in ternet  b i lan ta ’min lanmagan. 
Telekommunikatsiya xizmatlarini 
aholiga taqdim qilishda davlat tiliga to‘liq 
rioya etilmaslik holatlari aniqlanmoqda. 

Aholining sifatli telekommunikatsiya 
x izmat lar iga bo‘ lgan ta labin ing 
oshib borishi hamda O‘zbekistonni 
mintaqaviy IT markazga aylantirish 

Qayd etilganidek, so‘nggi yillarda 
mamlakatimizda aholi o‘rtasida is gazidan 
zaharlanish holatlarining oldini olish, tabiiy 
va suyultirilgan gaz, qattiq yoqilg‘i yoki neft 
mahsulotlaridan foydalanishda xavfsizlik 
qoidalariga rioya etilishini ta’minlash 
bo‘yicha keng ko‘lamli ishlar olib borilyapti. 
Shunga qaramay, 2020 — 2022-yillar va 
shu yilning 9 oyi davomida is gazidan 
zaharlanish bilan bog‘liq 245 ta noxush 
holat yuz berishi oqibatida 200 kishi 
shikastlangan, 421 nafar fuqaro halok 
bo‘lgan. Eng yomoni, bu kabi fojialar tobora 
ko‘payib bormoqda.

Senatorlar bunday holatlarga sohada 
hamon saqlanib qolayotgan qator 
tizimli muammo va kamchiliklar sabab 
bo‘layotganini aytib o‘tishdi.

Xususan, yakka tartibdagi uy-joylar, 

ko‘p qavatli uylarda o‘rnatilgan gaz va 
qattiq yoqilg‘i yoki neft mahsulotlarida 
ishlovchi ko‘plab qurilmalarning dudburon 
va shamollatish kanallari soz holatda emas. 
Ular sifatli tozalanmagan va belgilangan 
muddatlarda texnik ko‘rikdan o‘tkazilmagan, 
shuningdek, yangi qurilgan ko‘p qavatli 
uylardagi dudburon va shamollatish 
kanallari amaldagi me’yorlarga zid ravishda 
o‘rnatilmoqda.

Vaz i r la r  Mahkamas in ing  2018-
yil 1-noyabrdagi “Aholi xonadonlarida 
isitish tizimi va yoqilg‘i mahsulotlaridan 
foydalanishda xavfsizlik talablariga 
rioya etilishini ta’minlash chora-tadbirlari 
to‘g‘risida”gi qarori bilan tashkil etilgan 
respublika komissiyasi faoliyati kutilgan 
samaralarni bermayapti.

Ta’kidlanganidek, turarjoylardagi gaz 

plitalari, isitish qozonlari, dudburonlar va 
ventilyatsiya tizimini taftishdan o‘tkazish 
va profilaktika xizmatlari ko‘rsatishni 
tizimli tashkil etish asosiy vazifalardan 
biri sifatida belgilangan. Biroq shu kunga 
qadar mazkur xizmatlarni tartibga soluvchi 
normativ-huquqiy hujjat mavjud emas. Bu 
esa ish mutaxassis bo‘lmagan xodimlar 
tomonidan sifatsiz va yuzaki bajarilishiga 
olib kelayotir. 

Qolaversa, turarjoylardagi gaz jihozlari, 
isitish qozonlari, dudburon va ventilyatsiya 
tizimini texnik taftishdan o‘tkazish va 
profilaktika xizmati ko‘rsatishni tizimli 
tashkil etishga oid qonunchilikda ham 
huquqiy bo‘shliq mavjud. Masalan, is gazi 
bilan bog‘liq noxush holatlarning oldini 
olish borasidagi munosabatlarni tartibga 
soluvchi yaxlit normativ-huquqiy hujjat 
yo‘qligi bois bu boradagi vakolatli davlat 
organi aniq emas.

Hukumatning 2021-yildagi tegishli 
qarorida turarjoylardagi dudburon va 
shamollatish kanallari texnik holatini 
ta f t i shdan  o ‘ t kaz ish ,  an iq langan 
nosozliklarni bartaraf etish hamda bu 
sohada profilaktika xizmatlarini ko‘rsatish 
Favqulodda vaziyatlar vazirligi zimmasiga 
yuklangan bo‘lsa-da, mamlakatimizdagi 7,5 

milliondan ortiq xonadonlarni to‘liq qamrab 
olish va ushbu vazifani amalga oshirish 
uchun vazirlikning texnik imkoniyati yo‘q. 
Soha bo‘yicha mutaxassis xodimlar yo‘qligi 
sababli ham huquqiy asosi bo‘lmagan 
xo‘jalik yurituvchi subyektlar xizmatidan 
foydalanib kelinmoqda. Kamiga gazda 
ishlovchi quri lmalarni o‘rnat ish va 
ta’mirlovchi mutaxassislarga maxsus 
ruxsatnoma beruvchi tizim mavjud emas.

Yana bir muammo shundan iboratki, 
ayni paytda dudburon va shamollatish 
kanallarini tozalash, sinovdan o‘tkazish 
va ularga texnik xizmat ko‘rsatish bilan 
shug‘ullanib kelayotgan 200 dan ortiq 
xo‘jalik yurituvchi subyektlar faoliyati ustidan 
ta’sirchan nazorat o‘rnatilmagan, ular 
xodimlari attestatsiyadan o‘tkazilmasdan 
qolmoqda. Bu esa, o‘z navbatida, ortidan 
yangi muammolarni yetaklab kelayotir. 
Ya’ni amaldagi qonunchilikda xo‘jalik 
yurituvchi subyektlar tomonidan o‘tkazilgan 
texnik ko‘rikning sifati uchun javobgarlik 
masalasi belgilanmagani sababli bu 
subyektlar mutaxassislari tomonidan 
aholiga yolg‘on ma’lumot berish, tamagirlik 
kabi qonunbuzarliklar ham sodir etilyapti. 
Pirovardida mutaxassis bo‘lmagan xodimlar 
tomonidan muayyan mablag‘ evaziga, 

Senatdagi muxbirimiz xabar qiladi

IS GAZIDAN ZAHARLANISH HOLATLARI NEGA ORTMOQDA?
Kecha bo‘lib o‘tgan Oliy Majlis Senatining Mudofaa va xavfsizlik 

masalalari qo‘mitasi majlisida aholi o‘rtasida is gazidan zaharlanishning 
oldini olishga oid qonunchilikka rioya qilinishi holati yuzasidan 
Favqulodda vaziyatlar, Energetika, Qurilish va uy-joy kommunal 
xo‘jaligi vazirliklari hamda Investitsiyalar, sanoat va savdo vazirligi 
huzuridagi O‘zbekiston Texnik jihatdan tartibga solish agentligi mas’ul 
xodimlarining axborotlari eshitildi. Ayni chog‘da qo‘mita tomonidan 
mazkur yo‘nalishda o‘tkazilgan o‘rganishlar natijalari muhokama qilindi.

Mazkur qarorda
quyidagilar alohida 
ko‘rsatib o‘tilgan:

  bir oy muddatda mas’ul vazirlik 
va idoralar tomonidan qayd etilgan 
kamchiliklarni bartaraf qilishga qaratilgan 
idoralararo “Yo‘l xaritasi”ni ishlab chiqish 
va tasdiqlash;
 “Yo‘l xaritasi” ijrosi yuzasidan qat’iy 

nazorat o‘rnatish;
 ikki oy ichida aholi o‘rtasida is gazidan 

zaharlanish holatlarining oldini olishga oid 
qonunchilik hujjatlarini takomillashtirish 
yuzasidan takliflar ishlab chiqish;
 takliflarni tegishli tartibda O‘zbekiston 

Respublikasi Vazirlar Mahkamasiga 
kiritish.

Majlisda aytib o‘tilganidek, mazkur 
qaror hamda ishlab chiqilishi belgilangan 
“Yo‘l xaritasi” ijrosi Vazirlar Mahkamasi 
hamda Oliy Majlis Senatining Mudofaa va 
xavfsizlik masalalari qo‘mitasi nazoratida 
bo‘ladi. Shuningdek, har oyda mutasaddi 
vazirlik va idoralarning bu boradagi faoliyati 
tahlil qilib boriladi.

Zokir XUDOYSHUKUROV
(“Xalq so‘zi”).

o‘sish sur’ati o‘tgan yilning 
mos davridagiga nisbatan 
ta’minlanmagan. Yakkabog‘, 
Muborak, G‘uzor, Shahrisabz 
tumanlar i  va Shahrisabz 
shahrida eksport prognozi 
ko‘rsatkichlariga erishilmagan.

O i l av i y  t adb i r ko r l i kn i 
r i v o j l a n t i r i s h  d a s t u r l a r i 
doirasida ajratilgan resurs 
mablag‘laridan foydalanish 
darajasi Buxoro va Kogon 
shahar lar ida past l ig icha 
qolmoqda.

Shuningdek, Qamashi, 
Nishon, Mirishkor tumanlari 
va Qarshi shahrida muammoli 
kreditlar qoldig‘i yil boshiga 
nisbatan oshgan.

Qorako‘l, Olot, G‘ijduvon 
tumanlarida kichik biznes 
va xususiy tadbirkor l ikni 
rivojlantirish, shu jumladan, 
yangi subyektlarni tashkil 
etish, faoliyati to‘xtab qolgan 
va past quvvatda ishlayotgan 
korxonalar samaradorligini 
oshirish borasidagi ishlar yetarli 
darajada amalga oshirilmagan.

Bundan tashqari, senatorlar 
tomonidan viloyatlarda kuz-
q ish mavsumi  do i ras ida 
elektr ta’minoti barqarorligini 
ta’minlash borasidagi ishlarni 
jadallashtirish, davlat dasturlari 
do i ras ida  a j ra t i layo tgan 
mablag‘ larn ing maqsadl i 
sarflanishiga erishish bilan 
bog‘liq qator takliflar bildirildi. 
Ayni chog‘da xalq deputatlari 
tuman (shahar) Kengashlariga 
dasturlar ijrosi bilan bog‘liq 
masa la la rn i  maha l labay 
ishlash tizimi asosida o‘rganish 
va sessiyalarda tanqidiy 
muhokama qilish bo‘yicha 
tavsiyalar berildi.

Majlisda ko‘rilgan masala 
yuzasidan Oliy Majlis Senati 
Kengashining tegishli qarori 
qabul qilindi.

“Xalq so‘zi”.

1

haqida atroflicha ma’lumot 
berildi.

Shuningdek, xotin-qizlar va 
bolalar huquqlari, erkinliklari 
hamda qonuniy manfaatlarini 
i s h o n c h l i  h i m o y a l a s h 
t iz imi takomil lasht ir i l ishi 
munosabati bilan O‘zbekiston 
Respublikasining ayrim qonun 
hujjatlariga kiritilgan o‘zgartish 
va qo‘shimchalar haqida so‘z 
yuritildi.

U c h r a s h u v  y a k u n i d a 
Jahon banki mutasaddilari 
yuqorida qayd etilgan loyihalar 
doirasidagi ishlarga ijobiy baho 
berdi va hamkorlikni yanada 
kengaytirishga kelishib olindi.

“Xalq so‘zi”.

1

borasida belgilab berilayotgan vazifalar 
telekommunikatsiyalar yo‘nalishida 
keng ko‘lamli chora-tadbirlarni amalga 
oshirishni nazarda tutadi.

Shulardan kelib chiqib, quyi palata 
majlisida raqamli texnologiyalar vaziri Sh. 
Shermatovga “Respublika aholi yashash 
punktlarini telekommunikatsiya xizmatlari 
bilan qamrab olish borasida amalga 
oshirilayotgan ishlar to‘g‘risida”gi masala 
yuzasidan Qonunchilik palatasining 
parlament so‘rovini yuborish haqida qaror 
qabul qilindi.

1

So‘z — deputatlarga
Gulbahor SAIDG‘ANIYEVA, 
Oliy Majlis Qonunchilik palatasi deputati:
—  A y n i  v a q t d a 

s iyosiy  maydonda opa-
singi l lar imizning faol l ig i 
oshganligi quvonarli, albatta. 
Bun i  s iyos iy  par t i ya la r 
a ’zo l ig idagi  ayol larn ing 
salmog‘idan bilish qiyin emas. 
Jumladan, barcha siyosiy 
partiyalar a’zolarining qariyb 
46 foizi ayollardan iborat. 
Partiyalardagi rahbar ayollar 
salmog‘i 648 nafarni yoki 36 foizni tashkil etadi.

2017-y i lda xot in-q iz larn ing boshqaruv 
sohasidagi ulushi 27 foiz bo‘lgan bo‘lsa, bugungi 
kunda 33 foizga, siyosiy partiyalar safida 40 
foizdan 47 foizga, tadbirkorlikda esa 21 foizdan 37 
foizga yetdi. Buning barchasi yurtimizda keyingi 
yillarda xotin-qizlarga berilayotgan imkoniyatlar, 
yaratilayotgan sharoitlar natijasi, desak, ayni 
haqiqat. 

Majlisda muhokama qilingan “O‘zbekiston 
Respublikasining Saylov kodeksiga o‘zgartirishlar 
kiritish to‘g‘risida”gi qonun loyihasi ham yangi 
tahrirdagi Konstitutsiyamizda belgilangan normalarni 
hayotga izchil tatbiq etishga qaratilgani bilan 
e’tiborga molik. 

Ishonchim komilki, mazkur hujjat konstitutsiyaviy 
normalarning amalda kengroq tatbiq etilishiga, 
ayollarning jamiyat va davlat ishlarini boshqarishdagi 
rolini kuchaytirish hamda ularning siyosiy faolligini 
oshirishga xizmat qiladi.

Nodir TILAVOLDIYEV, 
Oliy Majlis Qonunchilik palatasi deputati:

— Qayd etish joizki, 
butun dunyo parlamentlarini 
b i r l a s h t i r g a n 
Parlamentlararo Ittifoq 
ham xotin-qizlarning qonun 
ijodkorligidagi ishtiroki 
va ularning bu boradagi 
rolini oshirishni o‘zining 
kun tartibidagi eng muhim 
masalalardan biri etib 
belgilagan. 

Joriy yilda tarixda ilk bor, barcha parlamentlarda 
ayollar o‘rin olishiga erishilib, dunyo parlamentlaridagi 
ularning ulushi 26,5 foizni tashkil etmoqda. 
2022-yilda o‘tkazilgan 47 mamlakatdagi parlament 
saylovlarida ayollar 25,8 foiz o‘rinni egallagan. Bu 
oldingi yildagiga nisbatan 2,3 foizga ko‘p.

Parlamentdagi ayollar vakilligining oshishida 
deputatlikka ko‘rsatilgan nomzodlar umumiy 

sonida ayol nomzodlar uchun kvotalarning qonun 
hujjatlari bilan belgilanishi muhim omil bo‘lib 
hisoblangan. Xususan, 2022-yilda qonunchilikda 
bunday kvotalar belgilangan davlatlarda 30,9 foiz, 
kvotalar kiritilmagan davlatlarda 21,2 foiz ayollar 
parlamentga saylanish imkoniyatiga ega bo‘ldi.

Majlisda ko‘rib chiqilgan qonun loyihasi bilan 
Saylov kodeksining 70 va 91-moddalariga siyosiy 
partiyalar tomonidan deputatlikka nomzodlar 
ko‘rsatilayotganda ayollar sonining eng kam 
miqdorini nomzodlar umumiy sonining 30 foizidan 
40 foiziga oshirishni nazarda tutuvchi o‘zgartirishlar 
kiritilayotgani e’tiborga molik. Bu, o‘z navbatida, 
yurtimizda ayollarga ko‘rsatilayotgan yuksak 
e’tiborning yorqin namunasidir.

Mazkur hujjat, shubhasiz, jamiyat ijtimoiy-siyosiy 
hayotida xotin-qizlar faolligini oshirish, ularning 
davlat ishlarini boshqarishdagi rolini kuchaytirishga 
xizmat qiladi.

Dilmurod ISMOILOV, 
Oliy Majlis Qonunchilik palatasi deputati:

— Majlisda qabul qilingan 
Konstitutsiyaviy qonunda 
aralash saylov t izimiga 
o‘tilishi munosabati bilan 
majoritar va proporsional 
saylovlarni tashkil etish 
va o‘tkazishning huquqiy 
mexanizmi ochib berilmoqda. 
Saylov komissiyalarining 
vertikal tizimini nazarda 

tutuvchi qoidalar kiritilmoqda. Siyosiy partiyalarning 
parlamentdagi rolini yanada oshirishga qaratilgan 
normalar aks ettirilmoqda.

O‘tgan davr mobaynida Konstitutsiyaviy qonun 
loyihasining mazmun-mohiyatini aholiga sodda 
va ravon tilda yetkazish maqsadida quyi palata 
deputatlari, Markaziy saylov komissiyasi hamda 
Adliya vazirligi vakillaridan iborat tarkibda targ‘ibot 
guruhlari tuzildi. Ular tomonidan hududlarga chiqqan 
holda ushbu hujjat yuzasidan davlat organlari, 
fuqarolarning o‘zini o‘zi boshqarish organlari, 
muassasa va tashkilotlar, jamoat birlashmalarida 
muhokamalar amalga oshirildi. 

Ularda olimlar, tadbirkorlar, fuqarolik jamiyati 
institutlari vakillari, yoshlar va umuman, islohotlarga 
befarq bo‘lmagan yurtdoshlarimiz katta qiziqish 
bilan ishtirok etdi hamda o‘z taklif va mulohazalarini 
bildirdi. Aksariyat fuqarolarimiz taklif qilinayotgan 
yangi saylov tizimini qo‘llab-quvvatlashdi, uning 
ro‘yobga chiqarilishi partiyalarning xalq bilan 
aloqasini kuchaytirishi e’tirof etildi. 

Qolaversa, Qonunchilik palatasidagi deputatlar 
hamda siyosiy partiyalar fraksiyalari, Yoshlar bo‘yicha 

komissiya, Yoshlar parlamenti tomonidan ham bir 
qator asoslantirilgan takliflar taqdim etildi. Jamoatchilik 
muhokamalari davomida qonun loyihasi yuzasidan 
400 ga yaqin taklif-mulohazalar kelib tushdi. Har bir 
taklif mas’ul qo‘mita tomonidan chuqur tahlil qilinib, 
ularning asosli deb topilganlari loyihada aks etdi. 

Xulosa o‘rnida aytganda, Konstitutsiyaviy qonun 
mamlakat hayotida, davlat va jamiyat boshqaruvida 
siyosiy partiyalarning rolini yanada oshirishda 
muhim ahamiyat kasb etadi.

Mavjuda HASANOVA, 
Oliy Majlis Qonunchilik palatasi deputati:

—  “ O ‘ z b e k i s t o n 
Respublikasining ayrim 
q o n u n  h u j j a t l a r i g a 
saylov va referendum 
o‘tkazish tartibini yanada 
t a k o m i l l a s h t i r i s h g a 
qarati lgan o‘zgart ir ish 
va qo‘shimchalar kiritish 
to‘g‘risida”gi Konstitutsiyaviy 
qonun loyihasi quyi palata 

majlisida obdan muhokama qilindi.
Konstitutsiyaviy qonun loyihasi bilan Saylov 

kodeksiga hamda 7 ta qonunga o‘zgartirish va 
qo‘shimchalar kiritilmoqda. Ushbu o‘zgartirishlarga 
muvofiq Qonunchilik palatasiga deputatlik o‘rnining 
50 foizi majoritar va 50 foizi proporsional tarzda 
o‘tkazilishi belgilanmoqda. 

Ya’ni quyi palataning 75 nafar deputati 
amaldagidek majoritar tizim asosida bir mandatli 
saylov okruglaridan, qolgan 75 nafari esa partiya 
ro‘yxati bo‘yicha yangi taklif etilayotgan proporsional 
tizim asosida yagona saylov okrugidan saylanishi 
ko‘zda tutilmoqda.

Xorijdagi fuqarolarimiz Qonunchilik palatasi 
saylovida proporsional tizim bo‘yicha ovoz 
berishda qatnashishi taklif etilayotgani yana bir 
muhim yangilikdir. Bu chet davlatlarda bo‘lgan 
fuqarolarimizning siyosiy irodasini ro‘yobga 
chiqarish hamda ular bergan ovozni o‘zlariga aloqasi 
bo‘lmagan boshqa saylov okrugi hisobiga o‘tkazish 
kabi noto‘g‘ri amaliyotdan voz kechishni ta’minlaydi.

Mazkur hujjatning yana bir ahamiyatli tomoni, 
u bilan bir mandatli saylov okruglarida boshqa 
nomzodlarga nisbatan ko‘proq ovoz olgan deputatlikka 
nomzod saylangan, deb hisoblanishi belgilanmoqda. 
Ya’ni mutlaq ko‘pchilik emas, balki nisbiy ko‘pchilik 
ovozi bilan deputatlar saylanishi nazarda tutilyapti.

Umuman olganda, mazkur Konstitutsiyaviy 
qonun partiyalar mavqei hamda saylov organlarining 
professionallik darajasi yanada oshishiga xizmat qiladi.

Oliy Majlis Qonunchilik palatasi
Parlament axborot markazi.

Toshkent shahri,
Islom Karimov ko‘chasi, 55-uy.

Navbatchi muharrir B. Madiyorov.

Musahhih Sh. Mashrabboev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1041. 32 699 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2023-yil 1-noyabrKO‘ZGU   www.xs.uz        /xalqsuzi.uz         @xs_uz

Xalq so‘zi

“O‘zbekiston pochtasi” aksiyadorlik jamiyati 
aksiyadorlarining navbatdan tashqari umumiy 
yig‘ilishi 2023-yil 23-noyabr kuni soat 11.00 
da masofadan turib elektron ovoz berish tizimi 
www.evote.uz orqali o‘tkaziladi.

Aksiyadorlarni ro‘yxatga olish soat 09.00 
dan 10.55 gacha amalga oshiriladi. Umumiy 
yig‘ilish o‘tkazish uchun jamiyat aksiyadorlari 
reyestri 2023-yil 19-noyabr holatiga tuziladi.

Jamiyatning elektron pochta manzili: info@
poshta.uz

Yig‘ilish kun tartibi:
1. “O‘zbekiston pochtasi” AJ aksiyadorlarining 

n a v b a t d a n  t a s h q a r i  u m u m i y  y i g ‘ i l i s h i 
reglamentini tasdiqlash.

2 .  K o r p o r a t i v  b o s h q a r u v  q o i d a l a r i 
tavsiyalariga rioya etish majburiyatini qabul 
qilish to‘g‘risida.

Idoralararo tarif komissiyasining 
2023-yi l  27-oktabrdagi 18-yig‘ i l ish 
m a j l i s  b a y o n n o m a s i n i n g  4 ,  5 , 
6-ilovalariga muvofiq, “O‘zbekko‘mir” 
AJ tomonidan yetkazib beriladigan 
mahalliy ko‘mirning 1 tonnasi uchun 
tarifi ko‘shilgan qiymat solig‘ini hisobga 
olgan holda quyidagicha miqdorlarni 
tashkil qiladi:

Issiqlik elektr stansiyalariga
– 2 BOMSSH (0-50) – 365 800 so‘m.
– 2 BOMSSH-B-B1 (0-50) – 322 800 

so‘m.

1 Gkal issiqlik energiyasi uchun QQS bilan birga 375 000 so‘m.

SAMIMIY MULOQOTLAR, 
HAYOTBAXSH ISLOHOTLAR

Ma’lumki, davlatimiz rahbari 
har bir masala bo‘yicha bevosita 
joylarga chiqib, xalqning fikrini 

tinglab, real vaziyatdan xulosalar chiqaradi, 
qarorlar qabul qiladi. Bu — mamlakatimizda 
olib borilayotgan xalqparvar siyosatning 
hayotiy ifodasidir. Qashqadaryoga amalga 
oshirilgan tashrif ham bundan mustasno 
emas. 

Tashrif davomida Prezidentimiz ishlab 
chiqarish korxonalari bilan tanishdi, 
mavjud muammolarning yechimi bo‘yicha 
ko‘ rsatmalar  berd i ,  mahal la larda, 
xonadonlarda bo‘lib, aholi bilan yuzma-
yuz muloqot qildi, ularning turmushi, orzu-
umidlari bilan qiziqdi. 

Shunday muloqotlardan biri Qarshi 
shahridagi Oydin mahallasida yashovchi 
tadbirkor Dilshod Nabiyev xonadonida 
bo‘lib o‘tdi. Rafiqasi Hurriyat Jo‘rayeva va 
ikki nafar farzandi bilan ko‘p qavatli uyda 
istiqomat qilib kelayotgan Dilshodbek 
kutilmaganda Prezident Shavkat Mirziyoyev 
mehmon bo‘lib uyiga kelganini so‘zlab 
berar ekan, hayajonini yashirolmaydi.

— Bilasizmi, men oddiy tadbirkorman, 
— deydi u. — Muzqaymoq va boshqa oziq-
ovqat mahsulotlarini savdo nuqtalariga 
yetkazib berish bilan shug‘ullanaman. 
Topganim ro‘zg‘orimga yetib turibdi. O‘g‘lim 
Mustafobek 4 yoshda, qizim Durdonaxon 
6 yoshda. Uyimizga davlatimiz rahbarining 
kirib kelishi, bir piyola choy ustida xuddi 
qadrdonlar kabi do‘stona suhbat qurishi 
dilimizni yayratib yubordi. Yurtboshimiz 
bizga o‘z yaqinidek munosabatda 
bo‘lib, farzandlarimizni bag‘riga bosdi, 
o‘g‘lim Mustafobekni quchog‘iga olib, 
to‘y qilsangiz bizga ham ayting, dedi. 
Mamlakat rahbarining oddiy bir oilaga 
e’tibor qaratib, bergan nasihatlari bir umr 
yodimizda turadi. Hozir yoshim 36 da. 
Prezidentimiz nasihatlariga quloq tutib, 
albatta, bilmaganlarimni o‘qib-o‘rganib, 
biznesimni rivojlantiraman, Qashqadaryo 
iqtisodiyotiga hissa qo‘shadigan loyihalar 
ustida ish olib boraman.

Darhaqiqat, davlatimiz rahbarining 
viloyatga tashrifi kutilmagan voqealarga 
boy bo‘ldi. Xususan, Qarshi tumani markazi 
— Beshkent shahridagi 12-maktab jamoasi 
ham bu ta’lim maskaniga Prezident shaxsan 
tashrif buyuradi, deb o‘ylashmagandi. 

— Yurtboshimiz bilan suhbatda nafaqat 
ta’lim sohasidagi yutuqlar, balki kamchiliklar 
haqida ham fikr almashildi: maktabda darslar 
ikki smenada o‘tilishi, bitiruvchilarimizning 
oliy o‘quv yurtlariga kirish darajasi pastligi, 
isitish tizimidagi nosozliklar va boshqa 
masalalarda mulohazalar bildirildi, — deydi 
maktab direktori Muhabbat Choriyeva. — Biz 
yo‘l qo‘ygan kamchiliklarimizni anglab yetdik, 
ularni bartaraf etish yo‘llarini esa davlatimiz 
rahbari ko‘rsatib berdi. 1300 nafarga yaqin 
o‘quvchilarga ega maktabimizda darslarni 
bir smenaga o‘tkazish uchun qo‘shimcha 
va bo‘sh turgan binolardan foydalanish 
tavsiya etildi. Prezidentimiz sinf xonalariga 
kirib, o‘qituvchilar va o‘quvchilar bilan ham 
muloqotda bo‘ldi.

Ochig‘i, bu uchrashuvdan so‘ng o‘z ishimizga 
ishtiyoqimiz yanada ortdi. Maktabimizni 
eng namunali ta’lim muassasalaridan biriga 
aylantirish yo‘lida astoydil mehnat qilishga 
g‘ayrat-shijoat uyg‘ondi. 

Maqsad — onalar va 
bolalar salomatligi

Viloyatda onalar va bolalar salomatligini 
muhofaza qilish bo‘yicha ham keng ko‘lamli 
ishlar amalga oshirilmoqda. Ayniqsa, tajriba 

sifatida Qarshi shahrida “Ona va bola 
salomatligi” ilmiy-amaliy tibbiyot markazi 
faoliyat boshlagani onalar va bolalar 
o‘limining oldini olish, chaqaloqlarning 
sog‘lom tug‘ilishi va unib-o‘sishida muhim 
ahamiyat kasb etadi. 

Mazkur markazga tashrif davlatimiz 
rahbarining bu masalaga katta e’tibor bilan 
qarashiga yaqqol dalildir.

— Muassasamiz perinatal, skrining, 
reprodukt iv  salomat l ik  markazlar i 
hamda shahar tug‘uruq kompleksining 
birlashuvidan tashkil topgan, — deydi 
markaz rahbari Salomat Ochilova. — 
Ilgari tug‘uruq yoshidagi 
va homilador ayollar 
k o ‘ r i k d a n  o ‘ t i s h d a 
j u d a  q i y n a l i s h g a n . 
Ba’zi ayollarga yurish 
mumkin bo‘lmagan holda 
qiynalib, shaharning turli 
nuqtalariga qatnashga 
ma jbu r  bo ‘ l i shgan . 
Bugun to‘rtala markaz 
bir joyda jam bo‘ldi va bu 
bilan ayollar uchun juda 
katta qulaylik yaratildi.

Salomat Ochilovaning 
aytishicha, Prezidentimiz 
markazda ishlayotgan 
shifokorlarni chet ellarda 
o ‘q i t ish,  malakasin i 
oshirish, kerak bo‘lsa, 
xorijlik mutaxassislarni 
shu yerga olib kelib, 
ta j r iba almashishin i 
tashkil qilish lozimligini, 
buning uchun qancha 
mablag‘ kerak bo‘lsa, 
a j r a t i b  b e r i l i s h i n i 
ta’kidlagan. 

Xususan, davlatimiz 
rahbari Belarusda onalar 
o‘limi yo‘q ekanini aytib, 
shu mamlakat tajribasini 
o ‘ rgan ishn i  tavs iya 
qilgan. Qashqadaryoda 
esa joriy yilning 8 oyida 
afsuski, 9 ta o‘lim holati 
ro‘y bergan. Bu o‘tgan 
yilning shu davridagiga 
nisbatan 3 taga kam 
bo‘lsa-da, har bir ona va bolaning hayoti 
azizdir. Maqsad — bunday holatlarning 
mutlaqo bo‘lmasligiga erishish.

Sanoat taraqqiyotidagi 
muhim qadamlar

Qashqadaryo viloyatining salohiyati 
katta — zamini foydali qazilmalarga boy. 
Muhimi, halol, tanti, mehnatkash xalqi bor. 
Bu tadbirkorlik sohasida ham to‘la-to‘kis o‘z 
aksini topmoqda.

Prezidentimiz Qarshi shahridagi 
ana  shunday  subyek t l a rdan  b i r i 
—“Qavali” kichik sanoat zonasida ham 
bo‘ldi. Bu tuzilmaga 2020-yilda asos 
solingan bo‘l ib, umumiy maydoni 6 
gektarni tashkil etadi. Bugungi kunda 
bu yerda yengil sanoat, mebelsozlik, 
qurilish materiallari ishlab chiqarish, 
metallga ishlov berish va shu kabi 
10 ta loyiha ro‘yobga chiqar i lgan. 
Jumladan, 2022-yi lning may oyida 
“A lp tom”  mas ’u l i ya t i  chek langan 
jamiyati tomonidan “sendvich panel”lar 
ishlab chiqarishga ixtisoslashtirilgan 
yirik quvvat ishga tushirilgan edi. Qariyb 
9 mlrd. so‘m mablag‘ evaziga barpo 
etilgan ushbu zavodda bugungi kunda 
nafaqat “sendvich panel”lar, balki yana 

ko‘plab turdagi qurilish mahsulotlari 
ishlab chiqarish va xizmatlar ko‘rsatish 
o‘zlashtirildi.

— Ayni  paytda korxonamizda 4 
xildagi “sendvich panel” va profnastil, 
meta l l  cherepi tsa,  tur l i  d izayn va 
o‘lchamdagi tunuka buyumlar ishlab 
chiqarilmoqda, — deydi korxona ish 
yur i tuvch is i  Baxt iyor  To ‘ rayev.  — 
Bundan tashqari, buyurtma asosida 
yengil konstruksiyali mahsulotlardan 
ko‘chma uylar,  ko‘chma do‘konlar 
tayyorlashni yo‘lga qo‘ydik. Bu turdagi 
mahsulotlarimizga ham talab yuqori. 

Masalan, qurilish korxonalari ko‘chma 
uylar, ko‘chma ofislarga buyurtmalar 
q i l i shsa,  savdo sohas ida fao l iya t 
yuritayotgan tadbirkorlar tomonidan 
zamonaviy ko‘chma do‘konlarga ko‘plab 
buyurtmalar olyapmiz. Asosiysi, ushbu 
faoliyat ortidan 30 dan ortiq insonlarning 
doimiy bandligi ta’minlangan.

Bugun sanoat  yo ‘na l ish ida o l ib 
borilayotgan ishlar ko‘lami ancha keng. 
Binobarin, viloyatda joriy yil boshidan 
buyon 3 995 ta sanoat  korxonasi 
faoliyat ko‘rsatayotgan bo‘lsa, ular 
tomonidan 20 425,9 mlrd.  so‘ml ik 
mahsulotlar ishlab chiqarildi. Bu o‘tgan 
yilning shu davridagiga nisbatan 107 
foizni tashkil etadi. Aholi jon boshiga 
sanoat mahsulotlari ishlab chiqarish 
hajmi 5 817,7 ming so‘mga to‘g‘r i 
kelmoqda.

Shuningdek, viloyat bo‘yicha aholi 
jon boshiga iste’mol mahsulotlari ishlab 
chiqarilishi 977,1 ming so‘m bo‘lgani 
holda, Qarshi shahrida — 2 131,0 
ming, Shahrisabzda — 1 807,1 ming, 
Muborak tumanida — 1 770,9 ming 
va Chiroqchi tumanida 1 394,7 ming 
so‘mni tashkil etmoqda. Shu o‘rinda 
aytib o‘tish joizki, kichik tadbirkorlik 
subyektlari tomonidan 4 372,6 mlrd. 

so‘mlik sanoat mahsulot lar i  ishlab 
chiqarilgan bo‘lib, uning umumiy ishlab 
chiqarish hajmidagi ulushi 21,4 foizga 
yetdi.

Viloyatda sanoat mahsulotlari ishlab 
chiqarishning yuqori o‘sish sur’atlariga 
erishishda tayyor mahsulotlar, butlovchi 
qismlar va materiallar ishlab chiqarishni 
mahalliylashtirish dasturining amalga 
oshirilishi ham o‘z ta’sirini ko‘rsatdi. 
Mazkur dastur doirasida bajarilgan 37 
ta loyiha bo‘yicha 5 021,0 mlrd. so‘mlik 
mahsulot ishlab chiqarildi. Eksport hajmi 
59,1 mln. AQSH dollarini tashkil etdi.

Olis manzillardagi 
muhtasham maskanlar
I lgar i  uzoq manz i l la r,  u  yerda 

yashayotgan aholi, ijtimoiy obyektlar 
e’tibordan chetda qolib ketayotgan edi. 
Endilikda esa har bir qishloq va mahalla 
davlatimiz e’tiborida. Viloyat markazidan 
qariyb 100 km. masofada joylashgan 
Muborak tumanidagi Istiqlol mahallasining 
“Yangi qoraqum” massivida loyiha qiymati 
16,7 mlrd. so‘mni tashkil etgan maktab 
binosi qurilib, foydalanishga topshirilgani 
so‘zimizga yaqqol dalil.

To‘rt qavatli, 660 o‘ringa mo‘ljallangan 
maktabda o‘quvchilarning sifatli ta’lim va 
tarbiya olishi uchun barcha shart-sharoit 
yaratilgan. Jumladan, bino zamonaviy 
o‘quv-laboratoriyalari, kompyuter sinflari, 
turli kasblarni o‘rganishga moslashtirilgan 
maxsus xonalar hamda qishki va yozgi 
sport maydonchalariga ega.

— Bunga qadar “Yangi qoraqum” 
massivida maktab yo‘q edi, — deydi 
“Istiqlol” MFY raisi Gulchehra Jo‘rayeva. 
— Bu yerda yashovchi mingdan ortiq 
oilalar farzandlarini qo‘shni hududlardagi 

maktablarda o‘qitishardi. Farzandlarimiz 
10 — 15 chaqirim uzoqlikdagi maktablarga 
qatnar va bu ota-onalar uchun og‘riqli 
muammo edi. Shu bois yangi maktabning 
foydalanishga topshirilishi mahalla ahli 
uchun katta shodiyonaga aylandi.

Bunday misollarni esa ko‘plab keltirish 
mumkin. Masalan, Kitob tumanining Yangi 
zamon mahallasi hududida “East dream 
engineering” MChJ tomonidan “Shahri 
Kesh city” yangi turarjoy majmuasi barpo 
etilmoqda. Qariyb besh gektar maydonni 
egallagan ushbu yirik majmuada har 
biri 5 qavatdan iborat 1260 xonadonga 

mo‘ljallangan 30 ta ko‘p qavatli uy qad 
rostlaydi.

— Majmuada inson ehtiyoji uchun 
zarur bo‘lgan barcha sharoit yaratilishi 
loyihaga kiritilgan, — deydi Kitob tumani 
hokimi o‘rinbosari Bahodir To‘rayev. — 
Jumladan, majmuaning old qismidagi 1 
va 2-qavatlarda yirik savdo do‘konlari, 
bolalar maydonchalari, avtoturargohlar 
va boshqa maishiy xizmat ko‘rsatish 
shoxobchalari joy oladi. Binolarning isitish 
tizimi markazlashgan holda ko‘mir va 
tabiiy gaz bilan ishlashga moslashtirilgan 
hamda quyosh panellari bilan ta’minlanadi. 
Shuningdek, oqova suv tizimi Turkiya 
davlatida ishlab chiqarilgan maxsus 
qurilmalar orqali tozalanib, hududdagi 
dehqon xo‘jaliklarining yer maydonlarini 
sug‘orish uchun yo‘naltiriladi.

Bugun aholining uy-joyga bo‘lgan talabini 
qondirishda xususiy sektorning ulushi ortib 
borayotgani quvonarli, albatta. Bu borada 
kuchli raqobat muhitining yuzaga kelgani 
esa tadbirkorlarni yanada izlanishga, har 
tomonlama zamonaviy, zarur qulayliklarga 
ega, qisqa aytganda, xaridorning talabiga 
mos uy-joy majmualarini barpo etishga 
undayotgani sir emas.

Qarshi shahrida faoliyat yuritayotgan 
“Sulton golden house” MChJ ham 
viloyatdagi yirik qurilish tashkilotlaridan 
hisoblanadi. “Sulton tex group” kompaniyasi 
tarkibiga kiruvchi ushbu korxona yangi 
barpo etilayotgan zavod va fabrikalar, 
ijtimoiy-iqtisodiy majmualar qurilishi bilan 
bir qatorda, xususiy uy-joylar qurilishi 
bozorida ham faol ishtirok etib kelayotir.

Ayni vaqtda korxona tomonidan Qarshi 
shahrining “Kat” mahalla fuqarolar yig‘ini 
hududida 9 ta 10 qavatli va 6 ta 9 qavatli 
uylardan iborat yirik uy-joy majmuasi 
bunyod etilayotir.

— Majmua kichik shaharcha ko‘rinishiga 
ega bo‘ladi, — deydi korxonaning mas’ul 
xodimi Ibodulla Ro‘ziqulov. — Loyihada 
aholining kundalik hayoti uchun zarur 
bo‘lgan barcha xizmatni shu yerning o‘ziga 
jamlashga harakat qilganmiz. Masalan, 
umumiy maydoni 4 gektarga teng bu 
majmuaning eng pastki qismida 250 ta 
avtomobil sig‘imiga ega viloyatimizdagi 
birinchi yer osti avtoturargohi, birinchi 
va ikkinchi qavatlarida esa savdo va 
xizmat ko‘rsatish maskanlari, bolalar 
m a y d o n c h a l a r i  v a  o ‘ y i n g o h l a r i 
joylashtiriladi. Yuqori qavatlar esa 700 ta 
xonadon uchun mo‘ljallangan ikki, uch va 
to‘rt xonali kvartiralardan iborat.

Ayni paytda majmua qurilishiga 300 
nafardan ortiq ishchi va mutaxassislar 
hamda 20 tadan ziyod maxsus texnikalar 
jalb qilingan bo‘lib, binolarni barpo 
etishda zamonaviy qurilish materiallari va 
texnologiyalaridan foydalanilmoqda.

Joriy yilda yana bir xayrli ishga qo‘l 
urildi. Xususan, Nishon tumani tibbiyot 
birlashmasining 1985-yilda qurilgan asosiy 
binosi anchagina eskirib qolgan edi. 290 
o‘ringa mo‘ljallangan besh qavatli ushbu 
bino ta’mirtalabligi bois aholining haqli 
e’tirozlariga sabab bo‘layotgan edi. Bu 
yil uni kapital ta’mirlash uchun tegishli 
investitsiya dasturi doirasida 11 mlrd. 200 
mln. so‘m mablag‘ ajratildi.

—  U s h b u  m a b l a g ‘  e v a z i g a 
muassasaning asosiy binosi to‘ l iq 
ta’mirlanib, shifokorlarning ish faoliyati 
hamda bemorlar uchun barcha zarur 
shart-sharoit yaratildi. Zamonaviy tibbiy 
jihoz va uskunalar bilan ta’minlandi, — 
deydi tuman tibbiyot birlashmasi rahbari 
Jonibek Jo‘rayev. — Bundan tashqari, 
muassasa hududidagi 80 o‘rinli eski 
tug‘uruq majmuasi o‘rnida 110 o‘rinli 
zamonaviy tumanlararo perinatal markaz 
bunyod etildi. 

S h u n i n g d e k ,  t u m a n  t i b b i y o t 
birlashmasiga Sog‘liqni saqlash vazirligi 
tomonidan yana 630 mln.  so‘ml ik 
zamonaviy tibbiy jihozlar topshirildi. 

So‘ngso‘z o‘rnida: Qashqadaryo 
bugun katta qurilish va bunyodkorlik 
maydoniga ay langan.  Bu nafaqat 
madaniy-maishiy, tadbirkorlik va ijtimoiy 
soha obyektlari qiyofasida, balki aholi 
turarjoylari, yashash sharoitlarining 
ko‘rkam, go‘zal va zamonaviy ko‘rinishga 
ega bo‘lib borayotganida ham yaqqol 
namoyon bo‘lmoqda. Binobarin, bu 
mamlakatimizda davlatimiz rahbari 
tomonidan uzoqni  ko‘z lab amalga 
oshirayotgan hayotiy islohotlarning amaliy 
natijasidir. Bunyodkor qashqadaryoliklar 
bu islohotlarga xayrixoh bo‘lib, yurt 
obodligi va taraqqiyotiga astoydil hissa 
qo‘shmoqda.

Faxriddin BOZOROV,
Jahongir BOYMURODOV

(“Xalq so‘zi”).

yilda viloyatning yalpi ichki mahsuloti 20 trln. 164 mlrd. 
so‘mni tashkil etgan bo‘lsa, 2023-yilning yanvar 
— sentabr oylarida 41 trln. 646 mlrd. so‘mga yetdi, 
yil yakuniga qadar esa 50 trln. so‘mga oshishi 
kutilmoqda.

yilda sanoat mahsulotlari ishlab chiqarish hajmi 9 trln. 632 
mlrd. so‘m bo‘lgani holda 2023-yilning yanvar — 
sentabr oylarida 20,4 trln. so‘mlik ko‘rsatkichni ishg‘ol 
etdi. Yil yakuniga qadar 25 trln. so‘mga yetkazish 
ko‘zda tutilgan.

yilda eksport hajmi 29 mln. dollar bo‘lgan, 2023-yil-
yanvar — sentabr oylarida esa 250 mln. dollarni 
tashkil etmoqda. Bu ko‘rsatkichni yil yakuniga qadar 
468 mln. dollarga yetkazish mo‘ljallanmoqda.

“O‘zbekiston pochtasi” AJ aksiyadorlarining navbatdan tashqari 
umumiy yig‘ilishi o‘tkazilishi to‘g‘risida xabarnoma

HURMATLI AKSIYADOR!

“O‘zbekiston pochtasi” AJ Kuzatuv kengashi.

Aksiyadorlar umumiy yig‘ilishida qatnashish 
va ovoz berish uchun shaxsni tasdiqlovchi hujjat, 
aksiyadorlar vaki l lar ida esa qonunchi l ikda 
b e l g i l a n g a n  t a r t i b d a  r a s m i y l a s h t i r i l g a n 
ishonchnoma bo‘lishi lozim.

Aksiyadorlar umumiy yig‘ilishda qatnashish 
v a  k u n  t a r t i b i d a g i  m a s a l a l a r  b o ‘ y i c h a 
masofadan turib ovoz berish uchun id.gov.uz 
da belgilangan tartibda ro‘yxatdan o‘tishlari 
shart. Elektron ovoz berish www.evote.uz veb-
sayti orqali amalga oshiriladi.

Aksiyador lar  umumiy y ig ‘ i l ish i  bo‘y icha 
ma’ lumot  va  hu j ja t la r  b i lan  “O ‘zbek is ton 
pochtasi” AJ bosh ofisida ushbu e’lon berilgan 
sanadan boshlab yig‘ilish o‘tkaziladigan kunga 
qadar soat 10.00 dan 17.00 gacha yoki www.
evote.uz veb-sayti orqali tanishish mumkin. 

Ma’lumot uchun telefon: +998 71 232-00-33.

– 2 BOMSSH-B-B2 (0-50) – 253 900 
so‘m.

“Ko‘mir ta’minot” MChJ orqali:   
Byudjet tashkilotlari uchun — 431 400 

so‘m.
Aholi uchun — 309 800 so‘m.
Bunda O‘zbekiston Respublikasining 

“Raqobat to‘g‘risida”gi Qonuniga muvofiq 
mazkur yangi tariflar rasmiy e’lon qilingan 
sanadan e’tiboran 15 kun o‘tgach, ya’ni 
joriy yil 15-noyabrdan boshlab kuchga 
kiradi.

I zoh :  mazku r  na rx l a r  Vaz i r l a r 

Mahkamasining 2018-yil 30-martdagi 
“Tovar bozor lar ida monopol iyaga 
qa rsh i  t a r t i bga  so l i shn i  yanada 
takomi l lasht i r ish  chora- tadb i r lar i 
to‘g‘risida” gi 249- qaroriga muvofiq 
to‘g‘ridan-to‘g‘ri shartnomalar asosida 
sotiladigan ko‘mir uchun belgilangan. 
Birja savdolari orqali sotiladigan ko‘mir 
narxlari  O‘zbekiston Respublikasi 
Prezidentining 2019-yil 8-oktabrdagi 
“Tovar-xomashyo birjalari faoliyati 
samaradorligini oshirish va birja savdolari 
mexanizmlarini yanada takomillashtirish 
chora-tadbirlari to‘g‘risida”gi PQ-4484-
qarori talablaridan kelib chiqqan holda 
belgilangan.

“O‘zbekko‘mir” AJ Axborot xizmati.

MAHALLIY KO‘MIR MAHSULOTINING YANGI TARIFLARI TASDIQLANDI
O‘zbekiston Respublikasi Vazirlar Mahkamasi huzuridagi Idoralararo tarif 

komissiyasining qaroriga muvofiq “O‘zbekko‘mir” aksiyadorlik jamiyati va 
“Ko‘mir ta’minot” mas’uliyati cheklangan jamiyati tomonidan respublika 
ichida sotiladigan ko‘mir mahsuloti tarifining yangi miqdori tasdiqlandi.

«Issiqlik elektr stansiyalari» AJ «Toshkent IEM» filiali 2023-yil 14-noyabrdan yuridik shaxslar uchun 
yetkazib berilgan issiqlik energiyasi va elektr energiyasi narxlari haqida iste’molchilarni xabardor qiladi:

«Issiqlik elektr stansiyalari» AJ «Toshkent IEM» filiali.

1 kVt.s elektr energiyasi uchun QQS bilan birga 653,0 so‘m.

QASHQADARYOLIKLARNI YANGI MARRALAR, EZGU TASHABBUSLAR SARI UNDAMOQDA

4


